
К И Р И Ш 
Мавзунинг долзарблиги. Ўзбекистон Республикаси Президентининг 2006 йил 23 мартдаги “Шахсий ёрдамчи, деҳқон ва фермер хўжаликларида чорва молларини кўпайтиришни рағбатлантириш чора-тадбирлари тўғрисида”ги ПҚ – 308 сонли Қарори ва 2008 йил 21 апрелдаги “Шахсий ёрдамчи, деҳқон ва фермер хўжаликларида чорва моллар кўпайтиришни рағбатлантиришни кучайтириш ҳамда чорвачилик маҳсулотлари ишлаб чиқаришни кенгайтириш борасидаги қўшимча чора-тадбирлар тўғрисида”ги ПҚ - 842 сонли Қарори ва бошқа дастурларнинг қабул қилиниши чорвачилик, паррандачилик, балиқчилик ва асаларичилик соҳаларини ривожлантиришни янги босқичга кўтарди.

Ўзбекистон табиатининг биологик ва ландшафтлар хилма-хиллиги – миллий бойлигимизнинг ажралмас қисми. Бу бойлик бир неча минг йиллик эволюция давомида юзага келган ҳамда аждодларимиз томонидан бизга қолдирилган улкан меросдир. Республика фаунаси жуда қадимий бўлиб, у мураккаб генетик ришталар билан боғланган. Бу ўлкада Турон ва Туркистон эндемик ва автохтон турларининг аҳамияти катта. Шу билан биргаликда тарихий ўтмишда бу ерга бошқа ўлкалардан Марказий Осиёдан, Ҳинди-Хитойдан, Ўрта Ер денгизи атрофларидан, Евроосиё чўлларидан кириб келган ҳайвон гуруҳларининг ҳам муайян ўрни мавжуд. Фаунанинг бир қисми эса Узоқ Шарқ, Кавказорти, Европа ва Америкадан олиб келиб иқлимлаштирилган ёки тасодифан келиб қолган турлардан иборат (Ўзбекистон Республикаси Қизил Китоби, 2009)
Қўйчилик республикамизда чорвачиликнинг муҳим соҳаларидан бири ҳисобланади. Бу соҳа аҳолини юқори калорияли озиқа маҳсулотлари (сут, гўшт, пишлоқ, бринза), саноатни эса қимматли қишлоқ хўжалик хом-ашёси (жун, қоракўл, қўй териси) билан таъминлашда муҳим аҳамиятга эга. Аммо соҳа ривожига жиддий таъсир этадиган омиллар мавжуд. Шундай омиллар қаторига паразитар касалликлар, жумладан гельминтозлар киради. Гельминтозларга қарши ўз вақтида режа асосида профилактик тадбирлар олиб борилмаса, қўйчиликка иқтисодий зарари жуда катта бўлишлиги мумкин. 
Гельминтозлар етказадиган иқтисодий зарар улар туфайли ҳайвонларнинг нобуд бўлиши, мажбурий сўйилиши, маҳсулдорлигининг пасайиши, касал ҳайвонлардан олинган маҳсулотларнинг сифати ёмонлашиши билан тавсифланади. Бу кўрсаткичларнинг йиғиндиси у ёки бу гельминтоздан кўриладиган умумий иқтисодий зарарни ташкил этади (Орипов, Йўлдошев, 2009). 
Гельминтозларнинг кенг тарқалганлиги, уларнинг қўзғатувчилари (гельминтлар) ҳайвон организмида узоқ муддат мобайнида паразитлик қилиб яшаши, улар ўзлари бевосита организмга патологик таъсир этишдан ташқари турли хил юқумли касалликларнинг келиб чиқишига сабаб бўлишини ҳисобга олганда гельминтозлар туфайли кўриладиган иқтисодий зарарнинг беқиёс катта бўлишини тасаввур қилиш мумкин.
Гельминтозлар фақатгина иқтисодий зарар етказиб қолмасдан уларнинг бир гуруҳи жиддий ижтимоий муаммо ҳам туғдиради. Бундан гельминтозлар гуруҳини зооантропоноз гельминтозлар, яъни ҳам ҳайвонларга, ҳам одамларга хос бўлган гельминтозлар ташкил этади. Зооантропоноз гельминтозлардан фасциолёз, эхинококкоз, ценуроз ва бошқалар қўйчилик хўжаликларида кенг тарқалган бўлиб, улар ҳам катта иқтисодий зарар етказади, ҳам инсон саломатлиги учун катта хавф туғдиради. 

Тадқиқот объекти ва предмети. Жиззах вилояти Зомин ва Янгиобод туманларидаги фермер ва шахсий хўжаликларга тегишли қўйлар, қўйларда паразитлик қилувчи гельминтлар, чучук сув ва қуруқлик моллюскалари, чумолилар тадқиқот объекти бўлиб ҳисобланади. 

Жиззах вилояти тоғ олди минтақаларида қўйлар гельминтларининг тур таркиби ва фаунаси, уларнинг таксономик таҳлили; доминант гельминтозлар қўзғатувчиларининг биоэкологик хусусиятларини ўрганиш; қўйларнинг гельминтлар билан зарарланишининг мавсумий динамикасини таҳлил этиш ва қўйлар гельминтозларини профилактика қилишнинг биологик асосларини ишлаб чиқиш тадқиқот предмети бўлиб ҳисобланади.

Тадқиқот мақсади ва вазифалари:

Магистрлик диссертациясининг мақсади Жиззах вилоятининг тоғолди минтақасида қўйлар гельминтларининг фаунаси ва биоэкологик хусусиятларини комплекс ўрганиш ва инвазияга қарши курашнинг биологик асосларини ишлаб чиқиш.

Ушбу мақсадни амалга ошириш учун қуйидаги вазифалар белгилаб олинди: 
· Жиззах вилояти тоғ олди минтақаларида қўйлар гельминтларини таксономик таҳлил қилиш;

· Жиззах вилояти тоғ олди минтақаларида қўйлар гельминтларини фаунистик ва экологик таҳлил қилиш;

· Қўйларда учрайдиган доминант гельминтозлар қўзғатувчиларининг биоэкологик хусусиятларини ўрганиш;

· Қўйлар гельминтозларини профилактика қилишнинг биологик асослари ишлаб чиқиш.
Тадқиқотнинг илмий янгилиги. Олиб борилган тадқиқотлар натижасида Жиззах вилоятининг тоғ-олди ва тоғ минтақасида қўйлар гельминтларининг хозирги тур таркиби тўғрисида аниқ тасаввурга эга бўлинди. Қўйлар гельминтофаунасининг шаклланиш йўллари, унга таъсир этувчи омиллар таҳлил этилди. Қўйларда учрайдиган доминат гельминтозлар қўзғатувчиларининг биоэкологик хусусиятлари ўрганилди.

Тадқиқотнинг асосий масалалари ва фаразлари. 
Жиззах вилояти тоғ-олди ва тоғ минтақаларида қўйлар гельминтларининг ҳозирги тур таркиби, систематик ҳолати, фаунаси, фаунанинг шаклланишига таъсир этувчи турли омиллар ва доминт турларнинг биоэкологик хусусиятлари уйғунлашган тарзда ўрганилсагина, гельминтозларнинг олдини олиш ва уларга қарши кураш чораларининг илмий асосларини ишлаб чиқиш имкониятини бериши мумкин.
Тадқиқот мавзуси бўйича адабиётлар шарҳи. 

Жиззах вилоятининг тоғ-олди ва тоғ минтақаларида қўйлар гельминтларининг фаунасини ўрганиш бўйича комплекс тадқиқот ишлари деярли олиб борилмаган. Мавжуд маълумотлар асосан текислик худудларига тегишли бўлиб, ўлка паразитологияси умумий муаммоларининг айрим масалаларига ва эчкилар, қорамоллар, қишлоқ хўжалик ҳайвонларига тегишли бўлиб, улар узуқ юлуқ характерга эга (Верещагин, 1926; Шахурина, Тухманянц, 1960; Иргашев, 1963; Садиков, 1969; Аширматов, 1999). Бу тадқиқот ишлари Жиззах вилоятининг тоғ-олди ва тоғ минтақасида қўйларнинг гельминтофаунаси бўйича тўлиқ тасаввурни бермайди. Бу эса ўз навбатида уларга қарши курашнинг илмий асосларини ишлаб чиқишда маълум муаммаоларни келтириб чиқаради.
Тадқиқотда қўлланилган методиканинг тавсифи. Магистрлик диссертацияси мақсад ва вазифаларини амалга ошириш учун гельминтология, паразитология, малокология ва зоология фанларининг услубларидан фойдаланилади (Скрябин, 1928; Жадин, 1952; Боев ва б., 1962; Старобогатов, 1970; Котелььников, 1974; Демидов, 1987; Дадаев, Азимов, 1995; Акбаев ва б., 2000 ва б.).

Тадқиқот натижаларининг назарий ва амалий аҳамияти.

Жиззах вилояти тоғ-олди ва тоғ минтақаларида қўйлар гельминтлари фаунаси бўйича замонавий тасаввурга эга бўлиш, Ўзбекистонда умуртқасиз ҳайвонлар фаунаси тарқалиши ва шаклланиши масаласига муҳим ҳисса қўшади. Тадқиқот ўтказилган худудда трематодалар тур таркиби тўғрисидаги тўлиқ манзара гельминтологик тадқиқотларни кенгайтириш учун асос бўлиб хизмат қилади.

Қўйларнинг гельминтлар билан зарарланиши, инвазия интенсивлиги ва экстенсивлиги бўйича олинган маълумотлар асосида тоғ-олди минтақаси шароитида гельминтозларнинг олдини олиш мақсадида ветеринария амалиётида фойдаланиш мумкин. Тадқиқод натижалари Жиззах вилоятининг тоғ-олди минтақаларида қўйчиликка ихтисослашган фермер хўжаликларида ветеринария-санитария тадбирларини амалга оширишда муҳим амалий аҳамиятга эга.

Ундан ташқари, магистрлик диссертацияси маълумотларидан Олий ўқув юртларида биология, ветеринария йўналишлари бўйича таълим олаётган талабалар ҳам фойдаланишлари мумкин.

Диссертация таркиби. Магистрлик дисертация иши 96 саҳифада баён этилган бўлиб, таркиби кириш, 5 та боб, хулосалар, фойдаланилган адабиётлар рўйхатидан иборат. Диссертация 6 та жадвал ва 34 та расмлар билан безатилган. Фойдаланилган адабиётлар рўйхати 86 та.
1 боб. ЎЗБЕКИСТОНДА МАЙДА ШОХЛИ ҲАЙВОНЛАР ГЕЛЬМИНТЛАРИНИНГ ЎРГАНИЛГАНЛИК ДАРАЖАСИ ВА ТАДҚИҚОТ ОЛИБ БОРИЛГАН ХУДУДНИНГ ТАБИИЙ-ГЕОГРАФИК ТАВСИФИ
1.1.Ўзбекистонда қўйлар эндопаразитларининг ўрганилганлик даражаси
XIX асрнинг иккинчи ярмида паразитологиянинг ҳамма бўлимлари ривожланди. Бу даврда амалий гельминтология – тиббиёт, ветеринария, агрономия гельминтологиялари ривожланди. Умумий гельминтология трематодология, цестодология, нематодология ва акантоцефалогия қисмларига бўлиб ўрганила бошланди.

Паразитологик тадқиқотлар бўйича дастлабки илмий маълумотлар XIX асрнинг иккинчи ярмида Туркистон ўлкаси бўйлаб саёҳат қилган рус натуралист олими А.П.Федченко асарларида учрайди. У Бухоро, Самарқанд ва Тошкентда бўлиб, ҳар хил ҳайвонлардан паразит чувалчангларни йиғди. Йиғилган материални Дания ва Германия мутахассислари билан қайта ишлаш натижасида, уларнинг 24 тур паразит чувалчангларга мансублиги аниқланган.
Академик К.И.Скрябин Ўзбекистонда ҳам гельминтология ва паразитология фанларининг ривожланишга улкан ҳисса қўшган. К.И.Скрябин (1878-1972) гельминтларнинг 200 дан ортиқ янги турини топди ва 100 авлодини тавсифлаб берди. У чоп этган илмий ишлар сони 700 тадан ошади. Улар ичида энг йириклари кўплаб томлардан иборат бўлган “Трематодология асослари”, “Цестодология асослари” ва “Нематодология асослари” соҳа бўйича жаҳон фанининг ривожига қўшган улкан ҳиссадир. 

К.И.Скрябин раҳбарлигида Ўзбекистон худудида 5, 9, 33, 36, 83, 101, 208, 289 иттифоқ гельминтология экспедициялари иш олиб борган. Бу экспедициялар давомида асосан уй ва қишлоқ хўжалик ҳайвонлари гельминтлари ва гельминтозларини ўрганилган. 

Республикамизда бир қанча илмий марказларнинг очилишида К.И.Скрябиннинг хизмати катта. У кўплаб шогирдлар етиштириб чиқарган: Н.П.Захаров, И.М.Исайчиков, Б.Г.Массино, Н.П.Попов, А.М.Петров, В.П.Баскакова, Р.С.Щульц, В.С.Ершов, Е.Е.Шумакович, В.Г.Гагарин, И.В.Орлов, М.А.Султанов, С.Н.Бобожонов, А.Т.Тўлаганов, Н.М.Матчанов, В.М.Содиқов, Э.Х.Эргашев, Ж.А.Азимов ва б.

К.И.Скрябин (1916) Ўзбекистоннинг шимолий қисмида қўйларда 22 тур паразит чувалчангларни қайд этган. 
А.М.Петров, Е.С.Шаховцевалар (1926) ҳам қўйларда 22 тур гельминт учрашлигини қайд этиб, улар цестода, трематода ва нематода синфларига мансублигини кўрсатиб ўтишган. 
В.С.Ершов (1933) Қашқадарё вилоятида P. rufescens нематодасининг қоракўл қўйлар ўртасида учрашганлигини кузатган. 
Н. В. Баданин (1949) Самарқанд вилоятида қўйларнинг 66 фоизи диктиокаулёз билан зарарланганлигини аниқлаган.

Я.Д.Никольский (1959) Қашқадарё вилоятида қўйлар гельминтофаунасини ўрганиб, уларда 38 тур гельминтлар паразитлик қилишини кўрсатиб ўтишган. 
Р.Хаитов (1953) Самарқанд вилоятида қўйлар ўртасида учрайдиган анаплоцефалятозларни ўрганган. Муаллифнинг тадқиқотлари бўйича Самарқанд вилоятида Anoplocephalata кенжа туркумига кирувчи Moniezia expansa, M.benedeni, Thysaniezia ovilla, Avitellina centripunctata турлари учраб, инвазия экстенсивлиги 9,5% гачани ташкил этади.
Д.А.Азимов (1963) Ўзбекистон жанубида қўйларнинг гельминтларини ва асосий гельминтозлар динамикасини ўрганган. Муаллиф қўйларнинг протостронгилидлар билан зарарланиш даражасига алоҳида эътибор қаратиб, P. hobmaieri – 13, 2 %, P. raillieti - 8, 0 %, P. skrjabini - 4, 0 %, M. capillaris – 15, 0 %, C. ocreatus – 15, 0 % ни ташкил этишлигини аниқлаган. Инвазия интенсивлиги хар бир тур учун 1 тадан 10 тагачани ташкил этган.

Қўй ва эчиклар протостронгилидозларини профилактика қилиш учун  яйловларни алмаштириш тавсия этилган (Шумакович ва б., 1953), чала буталарни ёқиб ташлаш (Акрамовский, 1947, 1949, 1971), моллюскаларни кимёвий препаратлар билан йўқотиш (Озерская, 1953; Горохов, 1971; Горохов, Крылов, 1972), цистокаулезда – фаол иммунизация (Давтян, Шульц, 1955; Насилова, 1957 ва б.).

Б.Салимов (1965) Ўзбекистоннинг тоғолди-тоғ минтақалари шароитида қўйлар фасциолёзи ва дикроцелиози эпизоотологияси ва уларга қарши кураш чораларини ишлаб чиқиш бўйича тадқиқот ишлари олиб борган. 

И. Х. Иргашевнинг (1963) маълумотларига кўра, республикамизда ўртача 65, 5 % қўйлар диктиокаулёз билан зарарланган бўлиб, инвазиянинг интенсивлиги бир неча нусхадан юзлаб нусхагача бўлиши мумкин. Суғориладиган зоналарда И. Х. Иргашев 68, 7 % қўйларнинг диктиокаулёз билан зарарланганлигини аниқлаган. Бу зонада ёш моллар йил давомида, катта ёшдаги қўйлар эса кузнинг охири ва баҳорнинг бошларигача зарарланган бўлади. Муаллиф чўл - яйлов зонадаги қўйчилик хўжаликларида инвазия 62, 7 % қўйларда бўлиши ва куз - қиш ойларида авж олишини кузатган.

Тоғ - тоғ олди зонада 66, 3 % қўйлар диктиокаулёз билан зарарланган бўлиб, касаллик куз фаслининг охири, қишнинг бошланишдан кузатилиб, баҳор ойларида эса энг юқори чўққига чиқиши аниқланган. Баҳорнинг охирида қўйлар диктиокаулалардан табиий тозалана бошлайди. 

Х.Насимов (1967) Самарқанд ва Бухоро вилоятларида чучук сув моллюскаларида трематодалар личинкаларини ўрганган. Моллюскалардан топилган трематода личинкаларининг ҳаёт циклларида қўйлар асосий хўжайин сифатида иштирок этишлиги қайд этилган.

З. Халикова (1969) Ўзбекистонда диктиокаулёзнинг кенг тарқалганлигини аниқлаб, унинг қўзғатувчисининг биологиясини батафсил ўрганди.

Ш. А. Азимов (1971) Ўзбекистонда қўйлар ва йирик шохли ҳайвонлар фасциолёзи ва аноплоцефалятозларини ўрганган. Муаллиф бу касалликларнинг эпизоотологияси, клиник белгилари, патологоанатомик ва гистологик ўзгаришлари ҳамда инвазиянинг олдини олиш борасида хар томонлама тадқиқот ишларини олиб борган. 

Д.Эрназаров (1972) Ўзбекистон жанубида қўйлар дикроцелиозини ўрганиб, касаллик эпизоотологияси, қўзғатувчи биологияси ва айрим антгельминтик дори воситаларини гельминтозларга қарши синаб кўриш бўйича изланишлар олиб борган. 

И.Х.Иргашев (1973) Ўзбекистонда қоракўл қўйларининг гельминтлари ва гельминтозлари бўйича монография яратиб, унда трематодозлар, цестодозлар ва нематодозлар қўзғатувчилари ва уларнинг ривожланиши, эпизоотологияси, касаллик клиникаси, патологоанатомик ўзгаришлар, диагноз ва дифференциал диагноз ҳам касалликларни профилактика қилиш тадбаирларига батафсил тўхталиб ўтилган.
Я. У. Убайдуллаев (1975) Ўзбекистонда майда шохли ҳайвонлар протостронгилидларининг ҳаёт цикллари ва экологиясини ўрганган. Бунинг учун аввало қўй ва эчкиларда паразитлик қилувчи протостронгилидлар тур таркибини аниқлаб олган. Protostrongylus raillieti, Cystocaulus ocreatus нематодаларининг экологиясини ўрганган ва майда шохли ҳайвонлар ўртасида протостронгилидозларнинг тарқалиш жиҳатларига эътибор қаратилган.

Ш.М.Мухитдинов (1977) Қоракўл қўйларининг ларваль тениидозларида паразитоценоз муаммоларини ва уларнинг хўжайин организмининг айрим биохимик кўрсаткичларига таъсирини ўрганган. Echinococcus granulosus (larvae) ва Brucella melitensis, Echinocococus granulosus (larvae) ва Mycobacterium tuberculosis ассоциацияларидаги ўзаро муносабатлар ва уларнинг биохимик жиҳатлари тадқиқ этилган.
М.Х.Исанкулов (1979) Қоракўл қўйларининг ларваль тениидозларида паразитоценоз ва унинг ҳайвон маҳсулдорлига таъсирини ўрганиш борасида тадқиқот ишларини олиб борган. 
С.Мурадов (1981) қўйлар цистицеркозлари ва уларнинг санитар-эпидемиологик аҳамиятини ўрганган. Taenia ovis ва Taenia hydatigena штаммларининг биологик хусусиятлари тадқиқ этилган. 
А.Хамраев (1984) Ўзбекистонда кавш қайтарувчи ҳайвонларда паразитлик қилувчи Calicophoron авлодига мансуб трематодаларнинг биологик хусусиятларини ўрганган.

Д.А.Азимов (1986) Schistosomatida туркумига мансуб трематодаларнинг эколого-таксономик таснифи ва қишлоқ хўжалик ҳайвонлари ориентобильгарциозини профилактика қилишнинг биологик асосларини ўрганган. Муаллиф қўйлар ўртасида ориентобильгарциоз 20,9% учрашлиги ва унинг олдини олишда амалий тавсияларни баён этган.
А.В.Куприянова (1987) Fasciola giganticа, Dicrocoelium lanceatum трематодалари ва Marshallagia marshalli нематодасининг морфологик ва биологик хусусиятларини ва бу жихатларнинг экологик омилларга боғлиқлик томонларини тадқиқ этган. 
А.А.Нуруллаев (1991) Зарафшон воҳасида патоген трематодалар ва уларнинг оралиқ хўжайинларининг био-экологик ва эпизоотологик хусусиятларини ўрганган. Қўйларда паразитлик қилувчи Fasciola giganticа трематодасининг онтогенезида цистогония ва унга таъсир этувчи экологик омилларни ўрганган. Қўйларнинг яна бир паразити - Dicrocoelium lanceatum трематодасининг ҳаёт цикллида Leucozonella rufispira ва Leaovolzebrinus erimita моллюскаларининг иштирок этишлиги илк бор исботлашган.

Диктиокаулёз Ўзбекистоннинг барча қўйчилик хўжаликларида кенг тарқалган. Э. Х. Эргашев, Т. Абдурахмоновларнинг (1992) маълумотига кўра республикамизнинг турли вилоятларида қўйларнинг диктиокаулёз қўзғатувчилари билан экстенс зарарланиши 55 фоиздан 86, 6 фоизгача бўлиб, ҳар бир зарарланган қўйда ўртача 32 - 60 нусха диктиокаулалар паразитлик қилади.

Э. Н. Кулмаматов, Д. Т. Исакова, Д. А. Азимов (1994) протострон-гилидларнинг жинсий вояга етган шакллари ва личинкаларининг морфологик хусусиятларини, биологиясини ва хўжайин билан ўзаро муносабатларининг ўзига хос жиҳатларини ўрганган. “Паразит - хўжайин” тизимида адаптацион-компенсатор механизмлар тадқиқ этилган. Хўжайин организми физиологик жараёнларга протостронгилидлар таъсири чуқур ўрганилган. Ҳайвонлар протостронгилидозларида эпизоотик жараён мониторинги ўрганилиб, улар асосида инвазияни профилактика қилишнинг илмий асослари ишлаб чиқилган.

Р.Р.Муфазалов (1995) Ўзбекистоннинг тоғли экосистемаларида қўйлар гельминтофаунасини ўрганган. Тадқиқот ишлари асосан Тошкент вилояти, Фарғона водийси ва жанубда олиб борилган. Олиб борилган тадқиқотлар натижасида қўйларда 68 тур гельминт аниқланган ва уларнинг табиатда циркуляция қилиш йўллари ўрганилган.

А.Э.Кучбоев (1996) Марказий Осиёда ғовакшохли ҳайвонларда паразитлик қилувчи икки тур диктиокаулларнинг экологияси, морфологияси, таксономияси ва модда алмашинуви хусусиятларини тадқиқ этган. “Паразит-хўжайин” тизими доирасида аэроб нафас олиш ва фосфолипидлар таркиби ўрганилган.

С.Дадаев (1997) Ўзбекистон фаунасида Ruminantia Scopoli, 1977 кенжа туркумига мансуб умуртқали ҳайвонларнинг гельминтларини ўрганган. Муаллиф кавш қайтарувчи ҳайвонларда 128 тур гельминтларни учратиб, шундан 1 та фан учун, 14 таси Ўзбекистон учун илк бор қайд этилган.
Б.О.Давранов (1999) Ўзбекистон жанубидаги умуртқали ҳайвонлар гельминтларининг оралиқ хўжайинлари – моллюскаларнинг экологиясини ўрганиб, уларда 28 турдан ортиқ гельминт личинкалари паразитлик қилишини аниқлаган. Уларнинг аксарият қисми қўйлар организмида ҳам паразитлик қилади.

Б.М.Аширматов (1999) Жиззах вилоятининг биогеоценозларида қишлоқ хўжалик ҳайвонларининг гельминтларини ва уларга қарши курашнинг биоэкологик асосларини ўрганган. У Жиззах вилоятида қўйлар ўртасида 37 тур гельминт учрашлигини қайд этган.

Ш.А.Джаббаров (2005) қўй гельминтозларига қарши янги антгельминтли-туз аралашмалар ишлаб чиқиш ва малиётга жорий этиш бўйича тадқиқот олиб борган. Аралашмалар таркибига кирувчи антгельминт препаратларни танлаш тамойиллари ва уларнинг оптимал миқдорини аниқлаш услуби ишлаб чиқилган. 
Ш.Д.Авезимбетов (2007) Қорақалпоғистон Республикасида экологик омиллар таъсирида трематодаларнинг тур таркибини ва миқдорини камайиши, орентобильгарциоз ва парамфистоматидозлар ареалининг қисқариши илмий жиҳатдан асосланган. 

Б.Х.Рузиев (2008) қўйларнинг протостронгилидозлари ва “паразит-хўжайин” тизимидаги морфо-функциональ муносабатларни тадқиқ этган.  Протостронгилидлар ассоциациясида тур ичидаги ва турлараро муносабатлар ўрганилиб, уларнинг зоогеографик областлар бўйича тарқалиши таҳлил қилинган. Қўйлар протостронгилидозида “паразит-хўжайин” тизимидаги морфо-функциональ муносабатларнинг хусусиятлари очиб берилган.
А. Э. Кучбоев (2009) илк бор Ўзбекистонда қувушшохли ҳайвонлар паразитлари - Protostrongylidae оиласига мансуб нематодалар популяциясининг структуравий - функциональ хусусиятлари аниқланган. Protostrongylidae оиласи системаис такомиллаштирилган. Ҳайвонлар протостронгилидози “паразит - хўжайин” тизимида морфо - функционал муносабатлари, протостронгилидларнинг муҳит шароитига мослашишининг физиологик - биокимёвий жараёнлари ўрганилган. Протостронгилидоз инвазиясининг эпизоотик жараёни мониторинги ўтказилган ва ҳайвонлар протостронгилидозига қарши маҳаллий ва чет эл антгельминтик препаратлари синаб кўрилган.

Ш.Х.Қурбанов (2010) Ўзбекистон жанубида майда шохли ҳайвонларнинг трематодозларини ўрганиш бўйича тадқиқот ишларини олиб борган. Майда шохли ҳайвонлар ўртасида трематодозларни Fasciola hepatica, Dicrocoelium lanceatum, Calicophoron calicophorum, Liorchis scotiae лар чақиришлиги исботланган. 
М.Б.Абраматов (2012) морфологик ва молекуляр-генетик тадқиқотлар асосида қўйларда ва қорамолларда паразитлик қилувчи  Haemonchus contortus ва Haemonchus placei нематодаларининг алоҳида тур эканлиги аниқланди. Ҳайвонлар гемонхози эпизоотик жараёни мониторинги ўтказилган ва инвазияни профилактика қилишнинг услуб ва қоидалари мувофиқлаштирилган.
1.2. Жиззах вилояти тоғолди ва адир (Зомин ва Янгиобод туманлари мисолида) минтақаларининг табиий – географик тавсифи
Жиззах вилояти республиканинг марказий қисмида жойлашган. 1973 йил 28 декабрда ташкил этилган. Майдони 21,2 минг км2. Аҳолиси 1043,3 минг киши. Рельефи тоғлик, қир ва текисликлардан иборат. Жанубий қисмини Туркистон тизмасининг тармоқлари (Молгузар тизмаси), ғарбини Нурота тизмасининг шарқий қисми эгаллаган. Шимолий, шимоли-ғарбий ва шарқий қисмини (Мирзачўл ва Қизилқум чўлининг жанубий шарқи)текисликдан иборат. Иқлими кескин континентал. Январнинг ўртача температураси -1 -4оС гача, июлники 28оС. Тоғ олдиларида иқлим чўл ва даштларга нисбатан юмшоқ. Йиллик ёғин вилоят жанубида 400-500 мм, шимолида 250-300 мм. Вегетация даври 210-240 кун.  Энг йирик дарёлари – Сангзор, Зоминсув. Тоғлардан оқиб тушувчи сой кўп. Экинларни суғориш учун Туятортар канали, 1- ва 2 –жанубий Мирзачўл каналлари, Жиззах, Зомин, Қоровултепа, Арнасой сув омборлари қурилган. Арнасой, Айдаркўл ва Тузкон кўлларидан балиқчиликда фойдаланилади.Тоғ ён бағирларида ёввойи жийда, арча, бодом, ёнғоқ, наъматак, зира, ровоч, зирк кабилар ўсади. Ёввойи ҳайвонлардан оқ тирноқли айиқ, чиябўри, тулки, қуён, қобон, бўрсиқ, жайра учрайди. Бургут, лочин, қора турна, булдуруқ, тувалоқ, тустовуқ, қирғовул, ёввойи ўрдак, каклик каби қушларнинг 150 дан ортиқ тури мавжуд. Вилоятда Зомин халқ боғи, Зомин ва Нурота давлат қўриқхоналари ташкил этилган (Ўзбекистон Миллий Энциклопедияси, 2006). 
Вилоят қишлоқ хўжалигининг асосий тармоғи – пахтачилик. Ғаллачилик, сабзавотчилик, чорвачилик, боғдорчилик ҳам ривожланган, пиллачилик салмоқли ўрин тутади. Картошка, полиз, узум етиштириш билан ҳам шуғулланилади. Боғзор, токзорлар барпо этилган. Тутзор, кўчатзор, ўрмонзорлар бор. Яйлов ва пичанзорлардан чорва боқишда фойдаланилади. Экин майдонларига пахта, дон, сабзовот-полиз, ем-хашак экинлари экилади.

Зомин тумани вилоятнинг жанубий қисмида жойлашган (1 - расм). Туманнинг шимолий, марказий ва шарқий қисми пасттекислик, жанубий-ғарби қир, адир ва тоғлардан иборат. Ер юзаси шимолдан жанубга томон кўтарилиб боради. Иқлими кескин континентал, ёзи иссиқ ва қуруқ, қиши бироз совуқ. Худудида Зомин тоғ-ўрмон давлат қўриқхонаси, Зомин халқ боғи жойлашган (Ўзбекистон Миллий Энциклопедияси, 2006). 

1-расм. Зомин тумани харитаси (интернет маълумоти).
Зомин тоғ-ўрмон давлат қўриқхонаси худуди 26840 гектар бўлиб, унда қўнғир айиқ, тоғ қоплони (илвирс), силовсин, итолғи (балобан), бургут, қора лайлак, болтаютар (бородач), қора калхат, кулранг турна, илонхўр бургут каби ноёб ҳайвонлар кўпайтирилади.
Қишлоқ хўжалигида ғаллачилик ва чорвачилик асосий ўринни эгаллайди. Деҳқон, фермер ва ўрмон хўжаликлари фаолият кўрсатади. Ғалла, полиз, сабзавот, ем-хашак экинлари, картошка етиштирилади. Пичанзорлар, яйловлар, токзорлар ва кўчатзорлар бор. Шахсий ва фермер хўжаликларида қорамол, қўй-эчки (шу жумладан, қоракўл қўйлари), йилқи, паррандалар боқилади.


Б.Тўйчибоев, Қ.Қашқирлиларнинг (2012) китобида Зоминнинг мўътадил иқлимга эгалиги, бир томони юксак тоғлар билан ўралгани, қолган томонлари тоғ ёнбағри ва текисликдан иборатлиги, туганмас чучук сув манбаларига эгалиги сабабли атрофидаги шаҳару қишлоқлар ва дунёнинг турли бурчакларига  тинимсиз қатнайдиган савдо карвонлари учун алоҳида аҳамият касб этганлиги таъкидлаб ўтилган. Мазкур асарда Зоминнинг шимолий ва шарқий қисми пасттекисликлар, жануби ва ғарби қир-адир ҳамда тоғлардан иборатлиги, адирлар қумтош, қум, мергел, лёсдан ташкил топганлиги қайд этилган. Уларнинг усти чағиртошлар билан қопланган. Зоминда серсув сойлар, тубсиз жао, қалтис зов ва газалар кўп. Кўклам ёмғирлари туфайли сойлар тўлиб оқади, тез-тез сел келиб туради. Ўлканинг жанубидаги адирлар таркиби гипсли оч бўз тупроқдан иборат. Текисликлар тупроғи бўз қўнғир бўлиб, баҳорикор деҳқончиликка қулайдир. Кўкламда қир адирлар турли чечаклар билан ясанадилар. Зоминнинг тоғли қисмини арчазору табиий ўрмонлар безаб туради.
Янгиобод тумани вилоятнинг жанубий-шарқий қисмида жойлашган (2-расм). Туманнинг шимолий қисми пасттекисликлар, жанубий қисми қир-адир ва тоғлардан иборат. Ер юзаси жанубга томон кўтарилиб боради. Иқлими кескин континентал, ёзи иссиқ, қиши совуқроқ. Хўжамушкент ва Сармич сув омборлари бор. Экинзорлар Мирзачўл каналидан суғорилади. Қишлоқ хўжалигидағаллачилик ва чорвачилик етакчи ўринда. Токзорлар, боғлар, кўп йиллик дарахтзорлар, Хўжамушкент ўрмон хўжалиги барпо этилган (Ўзбекистон Миллий Энциклопедияси, 2006). 

2 - расм. Янгиобод тумани харитаси (интернет маълумоти)
I боб бўйича хулоса
Ўзбекистонда қўйларнинг гельминтларининг ўрганилганлик даражаси таҳлили шуни кўрсатмоқдаки, республиканинг турли худудларида қийшлоқ хўжалик ҳайвонлари, жумладан қўйларнинг гельминтларини ўрганиш бўйича қатор илмий ишлар бажарилган. Бу тадқиқотларнинг аксарият қисми текислик худудларида бажарилган бўлиб, гельминтлар тур таркиби, уларнинг морфологияси ва биологияси ўрганилган, гельминтозларнинг олдини олишдаги комплекс чора-тадбирлар ишлаб чиқилган. Аммо, Жиззах вилоятининг тоғ-олди ва тоғ минтақаларида қўйлар гельминтларини ўрганишга бағишланган ишлар деярли учрамади. Мавжуд ишлар ҳам ўтган асрда бажарилган бўлиб, узуқ-юлиқ характерга эга. Жиззах вилоятининг тоғ-олди ва тоғ минтақаларининг табиий географик таснифини инобатга олган ҳолда қўйлар гельминтофаунасини ўрганиш назарий ва амалий аҳамиятга эга.
2 боб. МАТЕРИАЛ ВА ТЕКШИРИШ УСУЛЛАРИ
Жиззах вилояти тоғ олди ва тоғ худудларида қўйларнинг гельминтларини ўрганиш мақсадида 2013-2014 ва 2014-2015 ўқув йили давомида тадқиқод ишлари олиб борилди. Магистрлик диссертацияси учун материал асосан асосан Янгиобод (Хўжамушкент, Баландчақир, Пучиқой, Намигом, Сармич, Чаканд, Қўшканд, Жўлангар, Савод аҳоли яшаш пунтклари) ва Зомин (Бешкуби, Қизилой, Дуоба, Лайлакуя, Тиғириқ, Залайир) туманларига тегишли чорвачилик фермер хўжаликлари ва шахсий хонадонларга қарашли, асосан жайдари зотига тегишли, қўйлардан йиғилди (3-расм). Жами 189 бош қўйлар текширилган бўлиб, шундан 93 боши К.И.Скрябиннинг (1928) тўлиқ ва тўлиқ бўлмаган гельминтологик ёриб кўриш усуллари билан, қолган 96 боши гельминтокопрологик текшириш усуллари билан текширилди (1-жадвал). 
1-жадвал

Текширилган ҳайвонларнинг тур таркиби ва миқдори
	№
	Ҳайвон тури
	Текширилган ҳайвонлар миқдори, нусха

	1
	Ovis aries
	93

	2.
	Чучук сув моллюскалари
:
	1043

	2.1.
	Lymnaea auricularia
	475

	2.2.
	Lymnaea truncatula
	398

	2.3.
	Planorbis planorbis
	170

	3.
	Қуруқлик моллюскалари
:
	822

	3.1.
	Succinea pfeifferi
	137

	3.2.
	Subzebrinus albiplicatus
	153

	3.3.
	Subzebrinus sogdianus
	190

	3.4
	Bradybaena dichrozona
	164

	3.5.
	Bradybaena phaeozona
	178

	4.
	Чумолилар:
	231

	4.1.
	Formica clara
	104

	4.2
	Formica canicularia
	127

3-расм. Тадқиқот олиб борилган худудлар (оригинал)
Ҳайвонларни К.И.Скрябин (1928) усули билан ёриб кўрилганда, йиғилган гельминтлар алоҳида идишларга маълум муддатга сувга солиб қўйилди. Кейин гельминт турига қараб фиксация қилинди (трематода, цестода ва акантоцефалалар – 70% ли спиртда, нематодалар Барбагалло суюқлигида). Сўнгра хар бир идишга ёрлиқ қоғози солиб қўйилди (ҳайвон тури ва ёши, гельминт қайси органдан олинган, ҳайвон тегишли бўлган хўжалик номи ва б. маълумотлар ёзилади).

Материалга камерал ишлов бериш Гулистон давлат университети Умумий биология кафедрасида ва ЎзР ФА Ўсимлик ва ҳайвонот олами генофонди институти Умумий паразитология лабораториясида амалга оширилди (4-расм ва иловадаги расмлар). Гельминтлар тур таркибини аниқлашда қатор адабиётлардан фойдаланилди (Капустин, 1953; Боев ва б., 1962; Шульц, Гвоздев, 1972; Ивашкин ва б., 1989 ва б.). 

4-расм. Йиғилган материалга камерал ишлов бериш жараёни (оригинал)
Доминант гельминт турларининг оралиқ хўжайинлари доирасини аниқлаш мақсадида маълум услублар асосида чучук сув ва қуруқлик моллюскалари, чумолилар йиғилди (Жадин, 1952; Салимов, 1974). Чучук сув моллюскалари Зоминсув, Зомин, Сармич, Хўжамушкент сув омборлари ҳавзаларидан йиғилди. Қуруқлик моллюскаларини йиғиш ва текшириш Д.А.Азимов, Я.У.Убайдуллаев, И.П.Уколов (1971) усуллари амалга оширилди. 

Гельминтология лабораторияларида гельминтокопрологик текшириш учун қуйидаги асбоб - ускуналар қўлланилади: турли микроскоплар ва бинокулярлар, центрифугалар, Берман аппаратининг ўзгартирилган хили, кюветалар, чинни ҳавончалар, бактериологик ликопчалар, 100-200 мл лик идишлар, 50 мл лик мензуркалар, сузғич, воронка, шиша таёқчалар, резина груша, буюм ва ёпқич ойналар, доритомизгичлар, металл илмоқлар, резина трубкалар, пахта, дока, глицерин, натрий хлорид, натрий ва аммоний нитратлар ва бошқа реактивлар (5-расм). 

5-расм. Гельминтокопрологик текшириш ўтказиш учун зарур асбоб-ускуналар.

А – флотация усули билан: 1 – чинни чашка; 2 - ош тузи эритмаси; 3 – шиша таёқчалар ва уларни ювиш учун идишчалар; 4 – металл сузғич; 5 – химик стаканлар; 6 – халқали симлар; Б – кетма-кет ювиш усули билан: 1 – чинни чашка; 2 – шиша таёқчалар ва уларни ювиш учун идиш; 3 – пипетка; 4 - металл сузғич; 5 – химик стаканлар; В – гельминтоларвоскопия усули билан: 1 – Берман аппарати; 2 – дока; 3 – докага ўралган тезак; 4 – докага ўралган тезак сувга ботирилган; Г – гельминтлар тухуми ва личинкалари ва паразит содда ҳайвонлар ооцистларини санаш учун тўр 1 – буюм ойнаси; 2 – юпқа қатлам тўр билан.


3 боб. ЖИЗЗАХ ВИЛОЯТИ ТОҒ ОЛДИ МИНТАҚАЛАРИДА ҚЎЙЛАР ГЕЛЬМИНТЛАРИНИНГ ТАКСОНОМИК ТАҲЛИЛИ
Бу бобда Жиззах вилоятининг тоғ олди худудида қўйлар ўртасида учрайдиган гельминтлар тўғрисида маълумот берилади.

Жиззах вилояти тоғолди худудлари қўйларидан йиғилган гельминтларни батафсил ўрганиш натижасида, уларнинг 38 турга тегишли эканлиги маълум бўлди. Ҳар бир тур учун дефинитив хўжайин, паразитлик қиладиган жойи, оралиқ ва қўшимча хўжайин (биогельминтлар учун), қайд этилган жойлари кўрсатиб ўтилган.
Қўйлар гельминтлари Р.С.Шульц, Е.В.Гвоздев (1970), В.М.Ивашкин, А.О.Орипов, М.Д.Сонин (1989) ва бошқа адабиётларда келтирилган систематика асосида таҳлил қилиб чиқилди.
Cestoda Rudolphi, 1808 синфи
Cyclophyllidea Beneden et Braun, 1900 туркум
Anoplocephalidae Cholodkowsky, 1902 оиласи

Moniezia Blanchard, 1891 авлоди

1. Moniezia expansa (Rudolphi, 1810)

2. Moniezia benedeni (Moniez, 1879)
3. Moniezia autumnalica Kuznetsov, 1967
Дефинитив хўжайин: Ovis aries
Локализация: ингичка бўлим ичаклари

Оралиқ хўжайин: орибадит каналари
Қайд этилган жой: Жиззах вилояти Янгиобод тумани. Инвазия экстенсивлиги – 7,7-22,7 %, инвазия интенсивлиги – 1-8 нусха.

Avitellinidae Spassky, 1950 оиласи

Thysaniezia Skrjabin, 1925 авлоди

4. Thysaniezia giardi (Moniez, 1879)

Дефинитив хўжайин: Ovis aries
Локализация: ингичка бўлим ичаклари

Оралиқ хўжайин: тупроқдаги умуртқасизлар

Қайд этилган жой: Жиззах вилояти Янгиобод тумани. Инвазия экстенсивлиги – 5,1-12,2 %, инвазия интенсивлиги – 1-7 нусха.
Avitellina Gough, 1911 авлоди
5. Avitellina centripunctata (Rivolta, 1874)
Дефинитив хўжайин: Ovis aries
Локализация: ингичка ичак
Оралиқ хўжайин: майда ҳашаротлар (Lachesilla авлоди) (Кузнецов, 1972).
Қайд этилган жой: Жиззах вилояти Янгиобод тумани. Инвазия экстенсивлиги – 7,1-16,3%, инвазия интенсивлиги – 1-4 нусха.
Taeniidae Ludwig, 1886 оиласи

Taenia Linnaeus, 1758 авлоди
6. Taenia hydatigena (Pallas, 1766) larvae
Оралиқ хўжайин: Ovis aries

Локализация: жигар, плевра, ичак тутқичлари, қорин ёғи

Дефинитив хўжайин: Ит ва бошқа этхўр ҳайвонлар

Қайд этилган жойи: Жиззах вилояти Янгиобод тумани. Инвазия экстенсивлиги – 12,3 - 28,3%, инвазия интенсивлиги – 1-5 пуфакча.
Echinococcus Rudolphi, 1801 авлоди

7. Echinococcus granulosus (Batsch, 1786) larvae
Оралиқ хўжайин: Ovis aries
Локализация: жигар, ўпка
Дефинитив хўжайин: Ит ва бошқа этхўр ҳайвонлар

Қайд этилган жой: Жиззах вилояти Янгиобод тумани. Инвазия экстенсивлиги – 5,8-23,4%, инвазия интенсивлиги – 1-10 пуфакча.
Multiceps Goeze, 1782 авлоди
8. Multiceps multiceps (Leske, 1780) larvae
Локализация: бош мия
Оралиқ хўжайин: Ovis aries 
Дефинитив хўжайин: Ит ва бошқа этхўр ҳайвонлар

Қайд этилган жой: Жиззах вилояти Янгиобод тумани. Инвазия экстенсивлиги – 1,3 – 13,5%, инвазия интенсивлиги – 1-2 пуфакча.
Trematoda Rudolphi, 1808 синфи
Plagiorchida La Rue, 1957 туркуми
Dicrocoeliidae Odhner, 1911 оиласи

Dicrocoelium Dujardin, 1845 авлоди
9. Dicrocoelium lanceatum (Rudolphi, 1819)

Дефинитив хўжайин: Ovis aries
Локализация: жигар ўт халтаси ва йўллари 
Оралиқ хўжайин: қуруқлик моллюскалари
Қўшимча хўжайин: Formica ва Proformica авлодига мансуб чумолилар

Қайд этилган жой: Жиззах вилояти Янгиобод тумани. Инвазия экстенсивлиги – 6,1-12,1%, инвазия интенсивлиги – 19-237 нусха.
Fasciolida Skrjabin et Guschanskaja, 1962 туркуми
Fasciolidae Railliet, 1895 оиласи

Fasciola L., 1758 авлоди
10. Fasciola hepatica L., 1758

11. Faciola gigantica (Cobbold, 1856)

Дефинитив хўжайин: Ovis aries
Локализация: жигар ўт халтаси ва йўллари

Оралиқ хўжайин: Lymnaea авлодига мансуб чучук сув моллюскалари

Қайд этилган жой: Жиззах вилояти Янгиобод тумани. Инвазия экстенсивлиги – 7,78%, инвазия интенсивлиги – 3-39 нусха.
Nematoda Rudolphi, 1808 синфи
Trichocephalida Skrjabin et Schulz, 1928 туркуми
Trichocephalidae Baird, 1853  оиласи
Trichocephalus Schrank, 1788 авлоди
12. Trichocephalus ovis Abildgaard, 1795

13. Trichocephalus skrjabini Baskakow, 1924
Дефинитив хўжайин: Ovis aries
Локализация: кўр ичак, чамбар ичак
Қайд этилган жой: Жиззах вилояти Зомин ва Янгиобод туманлари. Инвазия экстенсивлиги – 23,3%, инвазия интенсивлиги – 1-17 нусха.
Oxyurida Skrjabin, 1923 туркуми
Syphaciidae Skrjabin et Schishobalova, 1951 оиласи

Skrjabinema Werestschagin, 1926 авлоди
14. Skrabinema ovis (Skrjabin, 1915)

Дефинитив хўжайин: Ovis aries
Локализация: чамбар ичак
Қайд этилган жой: Жиззах вилояти Зомин ва Янгиобод тумани. Инвазия экстенсивлиги – 1,2-3,8%, инвазия интенсивлиги – 2-43 нусха.
Strongylida Railliet et Henry, 1913 туркуми
Ancylostomidae Looss, 1905 оиласи

Bunostomum Railliet, 1902 авлоди 
15. Bunostomum trigonocephalum (Rudolphi, 1808)

16. Bunostomum phlebotomum (Railliet, 1900)

Дефинитив хўжайин: Ovis aries
Локализация: ингичка бўлим ичаклар
Қайд этилган жой: Жиззах вилояти Зомин ва Янгиобод тумани. Инвазия экстенсивлиги – 0,5-2,7%, инвазия интенсивлиги – 2-54 нусха.
Chabertidae (Popova, 1952) оиласи
Chabertia Railliet et Henry, 1909 авлоди 
17. Chabertia ovina (Fabricius, 1788)
Дефинитив хўжайин: Ovis aries
Локализация: йўғон бўлим ичаклари
Қайд этилган жой: Жиззах вилояти Зомин ва Янгиобод тумани. Инвазия экстенсивлиги – 18,3%, инвазия интенсивлиги – 2-51 нусха.
Oesophagostomum Molin, 1861 авлоди
18. Oesophagostomum venulosum (Rudolphi, 1809)

Дефинитив хўжайин: Ovis aries
Локализация: йўғон бўлим ичаклари

Қайд этилган жой: Жиззах вилояти Янгиобод тумани. Инвазия экстенсивлиги – 1,2%, инвазия интенсивлиги – 1-24 нусха.
Dictyocaulidae Skrjabin, 1914 оиласи
Dictyocaulus Railliet et Henry, 1907 авлоди

19. Dictyocaulus filaria (Rudolphi, 1809)

Дефинитив хўжайин: Ovis aries
Локализация: бронх ва трахеялар

Қайд этилган жой: Жиззах вилояти Янгиобод тумани. Инвазия экстенсивлиги – 18,7%, инвазия интенсивлиги – 4-149 нусха.
Protostrongylidae Leiper, 1926 оиласи
Protostrongylus Kamensky, 1905 авлоди
20. Protostrongylus hobmaieri (Schulz, Orloff et Kutass, 1933)
Дефинитив хўжайин: Ovis aries
Локализация: бронх, альвеола

Оралиқ хўжайин: Xeropicta, Subzebrinus, Succinea, Bradybaena, Helicella авлодларига мансуб қуруқлик моллюскалари.
Қайд этилган жой: Жиззах вилояти Янгиобод тумани. Инвазия экстенсивлиги – 3,1-8,9%, инвазия интенсивлиги – 5-62 нусха.

Cystocaulus Schulz, Orloff et Kutass, 1933 авлоди
21. Cystocaulus ocreatus (Railliet et Henry, 1907)

Дефинитив хўжайин: Ovis aries
Локализация: ўпка плеврасида (циста ҳолида)

Оралиқ хўжайин: Helicella ва Subzebrinus авлодларига мансуб қуруқлик моллюскалари

Қайд этилган жой: Жиззах вилояти Янгиобод тумани. Инвазия экстенсивлиги – 0,8-2,3%, инвазия интенсивлиги – 2-31 нусха.
Muellerius Cameron, 1927 авлоди
22. Muellerius capillaries (Mueller, 1889)

Дефинитив хўжайин: Ovis aries
Локализация: альвеола, майда бронхлар

Оралиқ хўжайин: Helicella, Subzebrinus, Succinea, Bradybaena авлодларига мансуб қуруқлик моллюскалари.
Қайд этилган жой: Жиззах вилояти Янгиобод тумани. Инвазия интенсивлиги -2,6% , инвазия экстенсивлиги – 1-23 нусха.

Trichostrongylidae Leiper, 1912 оиласи
Trichostrongylus Looss, 1905 авлоди
23. Trichostrongylus axei (Cobbold, 1879)
24. Trichostrongylus colubriformis (Giles, 1892)
25. Trichostrongylus probolurus (Railliet, 1896)

26. Trichostrongylus vitrinus Looss, 1905
Дефинитив хўжайин: Ovis aries
Локализация: ширдон, ингичка ичак
Қайд этилган жой: Жиззах вилояти Янгиобод тумани. Инвазия экстенсивлиги – 3,7-19,4%, инвазия интенсивлиги – 9-243 нусха.
Teladorsagia Andreeva et Satubaldin, 1954 авлоди
27. Teladorsagia circumcincta (Stadelman, 1894)

Дефинитив хўжайин: Ovis aries
Локализация: ширдон, ингичка ичак

Қайд этилган жой: Жиззах вилояти Янгиобод ва Зомин туманлари. Инвазия экстенсивлиги – 1,3%, инвазия интенсивлиги – 27 нусха.
Grosspiculagia Sarwar, 1956 авлоди

28. Grosspiculagia occidentalis (Ransom, 1907)
Дефинитив хўжайин: Ovis aries
Локализация: ширдон.
Қайд этилган жой: Жиззах вилояти Янгиобод ва Зомин туманлари. Инвазия экстенсивлиги – 0,7-1,8%, инвазия интенсивлиги – 2-29 нусха.
Haemonchus Cobbold, 1898 авлоди
29. Haemonchus contortus (Rudolphi, 1803)

Дефинитив хўжайин: Ovis aries
Локализация: ширдон
Қайд этилган жой: Жиззах вилояти Зомин ва Янгиобод туманлари. Инвазия экстенсивлиги – 12,8-25,6%, инвазия интенсивлиги – 10-256 нусха.
Marshallagia Orloff, 1933 авлоди
30. Marshallagia marshalli (Ransom, 1907)

31. Marshalagia mongolica Schumakovitsch, 1938

Дефинитив хўжайин: Ovis aries
Локализация: ширдон, ингичка ичак

Қайд этилган жой: Жиззах вилояти Янгиобод тумани. Инвазия экстенсивлиги – 9,1-28,7%, инвазия интенсивлиги – 3-218 нусха.
Nematodirus Ransom, 1907 авлоди

32. Nematodirus abnormalis May, 1920
33. Nematodirus helvetianus May, 1920
34. Nematodirus oiratianus Rajewskaya, 1929
35. Nematodirus spathiger (Railliet, 1896)

Дефинитив хўжайин: Ovis aries
Локализация: ингичка бўлим ичаклари

Қайд этилган жой: Жиззах вилояти Янгиобод тумани. Инвазия экстенсивлиги – 3,2-13,8, инвазия интенсивлиги – 2-172 нусха.
Ostertagia Ransom, 1907 авлоди
36. Ostertagia ostertagi (Stiles, 1892)

Дефинитив хўжайин: Ovis aries
Локализация: ширдон

Қайд этилган жой: Жиззах вилояти Янгиобод тумани. Инвазия экстенсивлиги – 0,9-4,2%, инвазия интенсивлиги – 4-68 нусха.
Spirurida Railliet, 1914 туркуми
Gongylonematidae Sobolev, 1949 оиласи

Gongylonema Molin, 1857 авлоди

37. Gongylonema pulchrum Molin, 1857

Дефинитив хўжайин: Ovis aries
Локализация: қизилўнгач

Оралиқ хўжайин: Scarabiidae ва Tenebrionidae оилаларига мансуб капрофаг - қўнғизлар

Қайд этилган жой: Жиззах вилояти Янгиобод тумани. Инвазия экстенсивлиги – 4,9%, инвазия интенсивлиги – 2-14 нусха.
Onchocercidae (Leiper, 1911) оиласи
Setaria Viborg, 1795 авлоди
38. Setaria labiato-papillosa Alessandrini, 1838

Дефинитив хўжайин: Ovis aries
Локализация: қорин бўшлиғи
Оралиқ хўжайин: Culicidae оиласига кирувчи қон сўрувчи ҳашаротлар, асосан Aedes авлоди вакиллари

Қайд этилган жой: Жиззах вилояти Янгиобод тумани. Инвазия экстенсивлиги – 1,9-8,5, инвазия интенсивлиги – 1-44 нусха.
Бинобарин, олиб борилган тадқиқотлар ва адабиётлар таҳлили (Иргашев, 1973; Султанов ва б., 1975; Матчанов ва б., 1984) натижасида Жиззах вилояти тоғ олди –тоғ худудларида (Зомин ва Янгиобод туманлари) қўйлар ўртасида 38 тур гельминт қайд этилган. Улар 3 синф, 7 туркум, 14 оила ва 26 авлодга мансуб эканлиги қайд этилди (2-жадвал ва 6-расм).

6- расм. Қўйлар гельминтлари турларининг нисбати 

(оригинал)
2-жадвал

Қўйлар гельминтлари таксономик гуруҳларининг нисбати
	№
	Оила
	авлод
	тур

	Cyclophyllidea туркуми

	1
	Anoplocephalidae
	1
	3

	2
	Avitellinidae 
	2
	2

	3
	Taeniidae
	3
	3

	Plagiorchida туркуми

	4
	Dicrocoelidae
	1
	1

	Fasciolida туркуми 

	5
	Fasciolidae
	1
	2

	Trichocephalida туркуми

	6
	Trichocephalidae
	1
	2

	Oxyurida туркуми

	7
	Syphaciidae
	1
	1

	Strongylida туркуми

	8
	Ancylostomidae
	1
	2

	9
	Chabertidae
	2
	2

	10
	Dictyocaulidae
	1
	1

	11
	Protostrongylidae
	3
	3

	12
	Trichostrongylidae
	7
	14

	Spirurida туркуми

	13
	Gongylonematidae
	1
	1

	14
	Onchocercidae
	1
	1

	
	14
	26
	38


Олиб борилган тадқиқотлар шундан далолат бермоқдаки, гельминтлар фаунистик комплексининг асосий ядросини нематода синфи вакиллари ташкил этмоқда. Қўйлардан топилган гельминтлар туркумлар кесимида таҳлил этиладиган бўлса, Strongylida ва Cyclophyllidea туркумлари мос равишда 22 ва 8 тадан турларни бирлаштирмоқда. Fasciolida, Spirurida, Trichocephalida туркумларидан 2 тадан турлар учрамоқда. Қолган туркумларнинг биттадан турлари учрашлиги қайд этилган. 
III боб бўйича хулоса
Олиб борилган тадқиқотлар натижаси Жиззах вилояти тоғ олди –тоғ минтақаларида қўйлар ўртасида 38 тур гельминт қайд этилганини кўрсатмоқда. Улар паразит чувалчангларнинг 2 та типи (Plathelmintes ва Nemathelmintes) га, 3 синф (Cestoda, Trematoda, Nematoda) 7 туркум (Cyclophyllidea, Plagiorchida, Fasciolida, Trichocephalida, Oxyurida, Strongylida, Spirurida), 14 оила (Anoplocephalidae, Avitellinidae, Taeniidae, Dicrocoelidae, Fasciolidae, Trichocephalidae, Syphaciidae, Ancylostomidae, Chabertidae, Dictyocaulidae, Protostrongylidae, Trichostrongylidae, Gongylonematidae, Onchocercidae) ва 26 авлодга (Moniezia, Thysaniezia, Avitellina, Taenia, Echinococcus, Multiceps, Dicrocoelium, Fasciola, Trichocephalus, Skrjabinema, Bunostomum, Chabertia, Oesophagostomum, Dictyocaulus, Protostrongylus, Cystocaulus, Muellerius, Trichostrongylus, Teladorsagia, Grosspiculagia, Haemonchus, Marshallagia, Nematodirus, Ostertagia, Gongylonema, Setaria) мансуб эканлиги қайд этилди.

4 боб. ЖИЗЗАХ ВИЛОЯТИ ТОҒ ОЛДИ МИНТАҚАЛАРИДА ҚЎЙЛАР ГЕЛЬМИНТЛАРИНИНГ ФАУНИСТИК ВА ЭКОЛОГИК ТАҲЛИЛИ
4.1. Жиззах вилояти тоғ-олди минтақаларида қўйлар гельминтларининг фаунаси
Олиб борилган тадқиқотлар Жиззах вилоятининг тоғ олди минтақасида (Зомин ва Янгиобод туманлари) қўйлар ўртасида 38 тур гельминтлар учрашлигидан далолат бермоқда. Қайд этилган гельминтларнинг айрим турлари текислик ва тоғ минтақаларида учраб туради. Қўйларда учрайдиган 38 тур гельминтнинг 35 таси қўйларда жинсий вояга етган шаклида паразитлик қилади. Уч тур цестодаларнинг – Taenia hydatigena, Echinococcus granulosis, Multiceps multiceps личинкалари қўйларнинг ҳаёт учун муҳим органларида паразитлик қилиб, уларда оғир касалликларга сабаб бўлади.
Қайд этилган 38 тур гельминтдан 22 (57.9%) – тур геогельминт ва  16 (42,1%) - тур биогельминт ҳисобланади. Биогельминтлар паразит чувалчангларнинг 3 та синфига тегишли: трематодалар (3 ёки 18,7%), цестодалар (8 ёки 50 %) ва нематодалар (5 ёки 31,3%). Биогельминтларнинг ҳаётий циклларида қуйидагилар оралиқ хўжайин вазифасини бажаради: моллюскалар организмида ривожланувчи (трематодалар - 3, нематодалар - 3), бўғимоёқлилар организмида ривожланувчи (цестодалар - 5, нематодалар – 2) ва сут эмизувчилар организмида ривожланувчи (цестода личинкалари - 3). Қўйларда учрайдиган биогельминтлардан Dicrocoelium lanceatum трематодасининг ривожланишида қўшимча хўжайин ҳам иштирок этади. Ўзбекистон шароитида Formica ва Proformica авлодларига мансуб чумолилар қайд этилган (Салимов, 1974, Эрназаров, 1972).
Қайд этилган 38 тур гельминтлар қўйларнинг қуйидаги орган ва системаларда паразитлик қилади: овқат ҳазм қилиш тизими (27), юқори нафас йўлари ва ўпка (5), жигар (5), тана бўшлиғи (1), бош мия (1). Айрим тур гельминтлар бир неча органда паразитлик қилиши мумкин. Масалан, Echinococcus granulosus нинг личинкалик шакллари жигар, ўпка ва бошқа органлар тўқимасида пуфакчалар ҳосил қилиши кузатилган. Taenia hydatigena нинг личинкалик шакллари жигар, плевра, ичак тутқичларида паразитлик қилади (7-расм).

7-расм. Қўйларда гельминтларнинг жойлашуви. 1- Coenurus cerebralis; 2- Gongylonema pulchrum; 3- Echinococcus granulosus, Dictiocaulus filarial, Protostrongylus hobmaieri, Cyttocaulus ocreatus, Muellerius capillaries; 4- Dicrocoelium lanceatum, Fasciola hepatica, F.gigantica, Echinococcus granulosus; 5 – Oesophagostomum venulosum, Chabertia ovina, Skrjabinema ovis, Trichocephalus ovis, T.skrjabini; 6- Chabertia ovina, Skrjabinema ovis, Trichocephalus ovis, T.skrjabini; 7- Avitellina centripunctata, Moniezia expansa, M.benedeni, M.autumnalica, Thysaniezia giardi, Nematodirus abnormalis, N.helvetianus, N. oiratianus, N.spathiger, Trichostrongylus axei, T.colubriformis, T.probolurus, T.vitrinus; Bunostomum trigonocephalum, B.hlebotomum; 8 – Taenia hydatigena; 9 - Marshallagia marshalli,  M. mongolica, Haemonchus contortus, Ostertagia ostertagi, Grosspiculagia occidentalis, Teladorsagia circumcincta; 10 - Setaria labiato-papillosa.
Қўйлар паразитлари: Fasciola hepatica, Fasciola gigantica, Dicrocoelium lanceatum, Echinococcus granulosus, Multiceps multiceps, Gongylonema pulchrum лар одамларда қайд этилган (Акбаев ва б., 2000).

Олиб борилган тадқиқотлар ва адабиётлар маълумотлари (Султанов, Азимов ва б., 1975; Матчанов, Дадаев ва б., 1984) ландшафт-географик шароитга боғлиқ равишда қўйлар гельминтофаунасининг ўзига хос хусусиятлари шаклланишини кўрсатмоқда (3-жадвал).

3-жадвал
Қўйлар гельминтларининг минтақалар бўйича тарқалиши
	№
	Гельминт тури
	Минтақалар 

	
	
	Текислик
	Тоғ-олди 
	Тоғ

	1
	Moniezia expansa
	+*
	+
	+

	2
	Moniezia benedeni
	+
	+
	+

	3
	Moniezia autumnalica
	+
	+
	+

	4
	Thysaniezia giardi
	+
	+
	+

	5
	Avitellina centripunctata
	+
	+
	+

	6
	Taenia hydatigena larvae
	+
	+
	+

	7
	Echinococcus granulosus larvae
	+
	+
	+

	8
	Multiceps multiceps larvae
	+
	+
	+

	9
	Dicrocoelium lanceatum
	-
	++
	++

	10
	Fasciola hepatica
	++
	++
	++

	11
	Faciola gigantica
	++
	+
	+

	12
	Trichocephalus ovis
	-
	-
	-

	13
	Trichocephalus skrjabini
	-
	-
	-

	14
	Skrjabinema ovis
	-
	-
	-

	15
	Bunostomum trigonocephalum
	-
	-
	-

	16
	Bunostomum phlebotomum
	-
	-
	-

	17
	Chabertia ovina
	-
	-
	-

	18
	Oesophagostomum venulosum
	+
	+
	+

	19
	Dictyocaulus filaria
	+
	+
	+

	20
	Protostrongylus hobmaieri
	-
	++
	++

	21
	Cystocaulus ocreatus
	-
	+
	+

	22
	Muellerius capillaries
	-
	+
	+

	23
	Trichostrongylus axei
	-
	-
	-

	24
	Trichostrongylus colubriformis
	-
	-
	-

	25
	Trichostrongylus probolurus
	-
	-
	-

	26
	Trichostrongylus vitrinus
	-
	-
	-

	27
	Teladorsagia circumcincta
	-
	-
	-

	28
	Grosspiculagia occidentalis
	-
	-
	-

	29
	Haemonchus contortus
	-
	-
	-

	30
	Marshallagia marshalli
	++
	+
	+

	31
	Marshalagia mongolica
	+
	+
	+

	32
	Nematodirus abnormalis
	-
	+
	+

	33
	Nematodirus helvetianus
	+
	++
	++

	34
	Nematodirus oiratianus
	+
	+
	+

	35
	Nematodirus spathiger
	-
	-
	-

	36
	Ostertagia ostertagi
	+
	++
	++

	37
	Gongylonema pulchrum
	+
	+
	-

	38
	Setaria labiato-papillosa
	++
	+
	-


*++ - кўп учрайди; + - кам миқдорда учрайди; - тур қайд этилмаган.
Гельминтларнинг сифат ва миқдор кўрсаткичларига таъсир этувчи муҳим экологик омиллардан бири кенглик зоналари ва вертикал минтақалар ҳисобланади. К.И.Скрябиннинг (1924) гельминтогеография ҳақидаги таълимоти нуқтаи назаридан қўйларнинг гельминтлари республиканинг алоҳида ландшафт-географик минтақаларида ўзига хос хусусиятларга эга. Жадвалдаги маълумотлар, қўйлар ўртасида Жиззах вилоятининг (Зомин ва Янгиобод туманларида) текислик минтақаларида 27 тур, тоғ олди  -тоғ минтақаларида 38 тур гельминтлар учрашлигидан далолат бермоқда. 
Олиб борилган тадқиқот натижалари бўйича қайд этилган 38 тур гельминтлардан Fasciola, Dicrocoelium, Echinococcus, Multiceps, Moniezia, Dictyocaulus, Protostrongylus, Trichostrongylus, Haemonchus, Ostertagia, Marshallagiya ва Nematodirus авлодлари вакиллари тоғ-олди ва тоғ минтақасида кўплаб учрашлиги маълум бўлди. Инвазия экстенсивлиги ва интенсивлиги юқори фоизларни ташкил этади. Айрим ҳолларда, инвазия интенсивлиги 1 тадан 256 тагача етиши, максимал зарарланиш 28,7% ни ташкил этиши кузатилмоқда (4-жадвал).

Қўйларнинг гельминтозлар билан касалланишини назорат қилиш учун, эпизоотик вазиятни мониторинг қилиб бориш ва профилактик тадбирларни режа асосида амалга ошириб бориш тавсия этилади. 
4-жадвал
Қўйларнинг гельминтлар билан мавсумий зарарланиши
	№
	Гельминт тури
	Баҳор
	Ёз
	Куз
	Ўртача

	
	
	ИЭ,%
	ИИ, экз.
	ИЭ,%
	ИИ, экз.
	ИЭ,%
	ИИ, экз.
	ИЭ,%
	ИИ, экз.

	1
	Moniezia expansa
	7,7-22,7
	1-3
	14,3
	1-6
	22,7
	1-8
	7,7-22,7
	1-8

	2
	Moniezia benedeni
	5,3
	1-2
	7,8
	1-5
	12,8
	1-7
	5,3-12,8
	1-7

	3
	Moniezia autumnalica
	4,1
	1-2
	6,3
	1-4
	11,5
	1-6
	4,1-11,5
	1-6

	4
	Thysaniezia giardi
	5,1
	1-3
	8,2
	1-4
	12,3
	1-7
	5,1-12,3
	1-7

	5
	Avitellina centripunctata
	7,1
	1-2
	9,6
	1-3
	16,3
	1-4
	7,1-16,3
	1-4

	6
	Taenia hydatigena larvae
	12,3
	1-2
	16,8
	1-3
	28,3
	1-5
	12,3-28,3
	1-5

	7
	Echinococcus granulosus larvae
	5,8
	1-3
	12,5
	1-7
	23,4
	1-10
	5,8-23,4
	1-10

	8
	Multiceps multiceps larvae
	1,3
	1
	13,5
	1-2
	10,2
	1-2
	1,3-13,5
	1-2

	9
	Dicrocoelium lanceatum
	6,1
	10-19
	8,5
	12-69
	12,1
	18-237
	6,1-12,1
	19-237

	10
	Fasciola hepatica
	7,78
	3-8
	9,3
	5-21
	13,9
	9-39
	7,78-13,9
	3-39

	11
	Faciola gigantica
	3,4
	3-7
	5,8
	4-17
	7,2
	4-25
	3,4-7,2
	3-25

	12
	Trichocephalus ovis
	4,2
	1-9
	11,7
	1-13
	23,3
	1-17
	4,2-23,3
	1-17

	13
	Trichocephalus skrjabini
	1,3
	1-4
	2,9
	1-9
	4,1
	1-12
	1,3-4,1
	1-12

	14
	Skrjabinema ovis
	1,2
	1-18
	1,9
	1-30
	3,8
	2-43
	1,2-3,8
	1-43

	15
	Bunostomum trigonocephalum
	0,5
	1-19
	1,3
	1-27
	2,7
	2-54
	0,5-2,7
	1-54

	16
	Bunostomum phlebotomum
	0,7
	1-13
	0,9
	1-18
	1,5
	1-20
	0,7-1,5
	1-20

	17
	Chabertia ovina
	8,1
	1-25
	12,5
	1-34
	18,3
	2-51
	8,1-18,3
	1-51

	18
	Oesophagostomum venulosum
	1,2
	1-14
	1,5
	1-20
	1,9
	1-24
	1,2-1,9
	1-24

	19
	Dictyocaulus filaria
	7,7
	1-18
	14,1
	3-26
	18,7
	4-49
	7,7-18,7
	1-49

	20
	Protostrongylus hobmaieri
	3,1
	2-21
	4,8
	3-44
	8,9
	5-62
	3,1-8,9
	2-62

	21
	Cystocaulus ocreatus
	0,8
	2-11
	1,9
	4-23
	2,3
	12-31
	0,8-2,3
	2-31

	22
	Muellerius capillaries
	1,5
	1-7
	2,1
	3-14
	2,6
	7-23
	1,5-2,6
	1-23

	23
	Trichostrongylus axei
	3,7
	3-65
	7,9
	5-124
	19,4
	9-243
	3,7-19,4
	3-243

	24
	Trichostrongylus colubriformis
	2,1
	2-24
	3,1
	2-37
	4,7
	7-56
	2,1-4,7
	2-56

	25
	Trichostrongylus probolurus
	0,5
	10
	1,1%
	9-13
	2,6
	9-28
	0,5-2,6
	9-28

	26
	Trichostrongylus vitrinus
	2,6
	3-11
	3,1
	3-14
	4,2
	5-21
	2,6-4,2
	3-21

	27
	Teladorsagia circumcincta
	1,1
	2-17
	2,6
	4-19
	3,7
	5-27
	1,1-3,7
	2-27

	28
	Grosspiculagia occidentalis
	0,5
	2
	1,5
	3-14
	2,1
	6-29
	0,5-2,1
	2-29

	29
	Haemonchus contortus
	12,8
	10-78
	13,7
	26-138
	25,6
	49-256
	12,8-25,6
	10-256

	30
	Marshallagia marshalli
	9,5
	3-63
	14,8
	21-123
	28,7
	32-218
	9,5-28,7
	3-218

	31
	Marshalagia mongolica
	6,8
	3-54
	8,4
	19-98
	10,5
	26-188
	6,8-10,5
	3-188

	32
	Nematodirus abnormalis
	3,2
	12-61
	10
	19-81
	13,8
	27-172
	3,2-13,8
	12-172

	33
	Nematodirus helvetianus
	2,7
	8-45
	4,8
	9-51
	7,4
	13-89
	2,7-7,4
	8-89

	34
	Nematodirus oiratianus
	1,1
	6
	2,6
	6-19
	3,1
	9-37
	1,1-3,1
	6-37

	35
	Nematodirus spathiger
	2,7
	7-39
	4,7
	9-46
	7,6
	15-68
	2,7-7,6
	7-68

	36
	Ostertagia ostertagi
	1,5
	4-17
	3,7
	7-34
	4,2
	14-68
	1,5-4,2
	4-68

	37
	Gongylonema pulchrum
	4,9
	1-4
	5,8
	1-9
	6,3
	2-14
	4,9-6,3
	1-14

	38
	Setaria labiato-papillosa
	2,1
	1-13
	6,3
	3-26
	8,5
	8-44
	2,1-8,5
	1-44


Тадқиқот олиб борилган худудда сув ва қуруқлик моллюскалари ҳам йиғилди. Уларнинг гельминтлар личинкалари билан зарарланиш даражаси ўрганилди (5-жадвал). Моллюскалардан топилган гельминт личинкалари вояга етган шаклларида қўйлар организмида паразитлик қилишлигидан далолат бермоқда. Сув моллюскаларининг трематода церкариялари билан зарарланиши 2,3-3,6%, қуруқлик моллюскаларининг нематода личинкалари билан зарарланиши эса 3,4-8,1% ташкил этади.
5-жадвал
Сув ва қуруқлик моллюскаларини текшириш натижалари

	№
	Моллюска тури
	Текширил-ган моллюска-лар сони
	Гельминт 

личинкаси
	Зарарланиш даражаси

	Чучук сув моллюскалари

	1.
	Lymnaea auricularia
	475
	Fasciola gigantica
	17 (3,6%)

	2.
	Lymnaea truncatula
	398
	Fasciola hepatica
	9(2,3%)

	3.
	Planorbis planorbis
	170
	-
	-

	Қуруқлик моллюскалари

	1.
	Succinea pfeifferi
	137
	-
	

	2.
	Subzebrinus albiplicatus
	153
	Protostrongylus hobmaieri
	6 (3,9%)

	3.
	Subzebrinus sogdianus
	190
	Cystocaulus ocreatus
	8 (4,2%)

	
	
	
	Protostrongylus hobmaieri
	11 (5,7%)

	4.
	Xeropicta candaharica
	148
	Protostrongylus hobmaieri
	12 (8,1%)

	
	
	
	Cystocaulus ocreatus
	9 (6,1%)

	
	
	
	Muellerius capillaries
	5 (3,4%) 

	5.
	Bradybaena dichrozona
	164
	-
	-

	6.
	Bradybaena phaeozona
	178
	-
	-


Биосфера учун эволюция жараёнида пайдо бўлган барча биологик турлар ўта муҳим ва фойдали. Хар бир тур маълум бир экологик жавонга эга бўлиб, биогеоценозларнинг барқарорлигини ушлаб туришга имконият яратади. Гельминтлар умуртқали ҳайвонларнинг турли орган ва тўқималарида паразитлик қилиб, хўжайин организмида физиологик жараёнларнинг жиддий бузилишига, яшовчанлигининг пасайишига ва оқибатда уларнинг нобуд бўлишига олиб келади. Гельминтлар хўжайиннинг йиртқичга бўлган хулқ-атворини ўзгартиради ва оқибатда маълум бир гельминт турлари билан зарарланган қўйлар йиртқич ҳайвон учун осонлик билан қўлга киртиладиган ўржа бўлиб қолади. Гельминтлар билан зарарланган қўйларда ташқи муҳитга нисбатан нормал реакцияси пасаяди ёки бутунлай йўқолади.
Қўйлар гельминтлари фаунаси генезисида асосий омиллардан бири хўжайин ва улар паразитлари ўртасидаги биоценотик алоқалар бўлиб ҳисобланади. Гельминтлар циркуляцияси маълум биогеоценозларда трофик ёки топик алоҳалар асосида амалга ошади. 
Жиpзах вилояти тоғ олди минтақасида қўйлар гельминтофаунасида хўжайин билан топиқ алоқада бўлган паразитлар устунликка эга эканлигини тасдиқламоқда (6-жадвал)

6-жадвал
Инвазия циркуляциясида иштирок этувчи қўйлар гельминтлари хўжайинлари
	№
	Гельминтлар синфи ва авлоди
	Хўжайинлар

	
	
	дефинитив
	оралиқ
	қўшимча

	Цестода

	1
	Moniezia
	Қўйлар
	Орибатид каналари
	-

	2
	Thysaniezia
	Қўйлар
	Тупроқ умуртқасизлари
	-

	3
	Avitellina
	Қўйлар
	Майда ҳашаротлар
	-

	4
	Taenia
	Ит ва бошқа этхўр ҳайвонлар
	Қўй
	-

	5
	Echinococcus
	Ит ва бошқа этхўр ҳайвонлар
	Қўй
	-

	6
	Multiceps
	Ит ва бошқа этхўр ҳайвонлар
	Қўй
	-

	Трематода

	7
	Dicrocoelium
	Қўйлар
	Қуруқлик моллюскалари
	Чумолилар

	8
	Fasciola
	Қўйлар
	Чучук сув моллюскалари
	-

	Нематода

	9
	Trichocephalus
	Қўйлар
	-
	-

	10
	Skrjabinema
	Қўйлар
	-
	-

	11
	Bunostomum
	Қўйлар
	-
	-

	12
	Chabertia
	Қўйлар
	-
	-

	13
	Oesophagostomum
	қўйлар
	-
	-

	14
	Dictyocaulus
	Қўйлар
	-
	-

	15
	Protostrongylus
	Қўйлар
	Қуруқлик моллюсклари
	-

	16
	Cystocaulus
	Қўйлар
	Қуруқлик моллюсклари
	-

	17
	Muellerius
	Қўйлар
	Қуруқлик моллюскалари
	-

	18
	Trichostrongylus
	Қўйлар
	-
	-

	19
	Teladorsagia
	Қўйлар
	-
	-

	20
	Grosspiculagia
	Қўйлар
	-
	-

	21
	Haemonchus
	Қўйлар
	-
	-

	22
	Marshallagia
	Қўйлар
	-
	-

	23
	Nematodirus
	Қўйлар
	-
	-

	24
	Ostertagia
	Қўйлар
	-
	-

	25
	Gongylonema
	Қўйлар
	Капрофаг - қўнғизлар
	-

	26
	Setaria
	Қўйлар
	Қон сўрувчи ҳашаротлар
	-


Олиб борилган тадқиқотлар ва адабиётлар маълумотлари хўжайин билан трофик боғланган гельминтларнинг амалда йўқ эканлигини кўрсатмоқда. Қўйлар ва уларнинг гельминтлари ўртасидаги ценотик алоқаларни ўрганиш жараёнида, инвазион элементларнинг асосий хўжайинларга узатилиши шаклларини таҳлил қилиб чиқдик. 16 тур гельминтларнинг ҳаёт циклларида умуртқасиз ва умуртқали ҳайвонлар вакиллари иштирок этиб, улар оралиқ ва қўшимча хўжайин вазифасини бажарадилар.  Қолган 22 тури фақатгина дефинитив хўжайин иштирокида ривожланади. Бинобарин, гельминтлар ҳаёт циклларида тегишли хўжайинларнинг иштирок этиши хўжайин ва паразит ўртасидаги ценотик алоқаларни амалга оширишда муҳим биологик мазмунга эга. Аскарият ҳолларда айнан оралиқ ва қўшимча хўжайинлар “паразит-хўжайин” тизими доирасида инвазион элементларнинг дефинитив хўжайин организмига таъминлайди.
Шундай қилиб, “паразит-хўжайин” тизимининг вужудга келиши ва фаунанинг генезиси ценотик алоқалар занжирида турли хил йўллар бўйича амалга ошган. Бу алоқалар, чамаси, паразит чувалчангларнинг хўжайинга мослашувини намоён қилади ва алоҳида гельминт гуруҳлари ҳаёт цикллари эволюциясини аниқлайди.
4.2. Қўйларнинг доминант гельминтларининг биоэкологик хусусиятлари
Fasciola hepatica ва F.gigantica трематодалари

Бу трематодалар қишлоқ хўжалик ҳайвонлари ва ёввойи ўтхўр сутэмизувчилар ўртасида кенг тарқалган, ўт йўлларида ва ўт қопида паразитлик қилиб, фасциолёзни келтириб чиқаради. Ушбу касалликка одамлар ҳам чалиниши мумкин. Касаллик ўткир ва сурункали кечади. Касалликнинг ўткир оқими ёш фасциолаларнинг 2-3 ой давомида жигар тўқималарида паразитлик қилиши натижасида, сурункали фасциолёз эса жинсий вояга етган трематодаларнинг жигар ўт йўлларида ва қисман ўт қопида паразитлик қилиши туфайли содир бўлади. Фасциолёзнинг ўткир оқими ҳайвонларни қисқа муддат ичида кўплаб нобуд бўлишга олиб келади. Организм учун муҳим орган ҳисобланган жигарнинг кучли жароҳатланиши натижасида хайвонларда модда алмашинуви бузилади.

F.hepatica баргсимон шаклда бўлиб, унинг вояга етганларининг танаси 30-40 мм узунликка, эни эса 12-13 мм га тенг. Бундай фасциолаларнинг ранги кулранг ва бироз қўнғир бўлса, жигар тўқималарида паразитлик қилувчи ёш трематодалар оқ, сутсимон кўринишга эга ва уларнинг танасининг узунлиги одатда 18-19 мм дан ошмайди (Акбаев ва б., 1990).

F.gigantica нинг танаси бўйига чўзилган, эни эса қисқа бўлади. Уларнинг жигар ўт йўлларида паразитлик қилувчи вояга етганларининг тана узунлиги 30 мм дан 70 мм гача бўлиб, эни эса 6-11 мм. Жигар тўқималарида паразитлик қилувчи мазкур турга оид ёш трематодаларнинг узунлиги 1-2 мм дан 30 мм гача бўлиб, эни 0,2-5,0 мм ни ташкил қилади. Ушбу трематода F.hepatica га нисбатан юқори патогенли ҳисобланади (Акбаев ва б., 1990).

Фасциолаларнинг тухумлари овал шаклида, сариқ-тилла рангда бўлиб, битта қутбида қопқоқчаси мавжуд. F.hepatica тухумларининг ўлчами 0,12-0,15 х 0,07-0,08 мм га тенг. F.gigantica тухумлари эса бироз йирикроқ бўлади.
Фасциолалар биогельминт бўлиб, улар асосий (дефинитив) ва оралиқ хўжайинлар иштирокида ривожланади. Асосий хўжайин вазифасини ўтхўр сут эмизувчилар, оралиқ хўжайин вазифасини эса Lymnaeidae оиласига мансуб чучук сув моллюскалари бажарадилар(Салимов, 1965; Азимов ва б., 2006; Шакарбоев, 2009).
F.hepatica нинг оралиқ хўжайини Lymnaea truncatula моллюскаси бўлиб ҳисобланади. Ушбу тур моллюска ботқоқ жойларда, турли суғориш шахобчаларида тарқалган. 
Ўзбекистонда F.gigantica нинг оралиқ хўжайини доираси анча кенг бўлиб, унинг ривожланиши L.auricularia, L.bactriana, L.subdisjuncta ва L.impura моллюскалари иштирокида ўтади. 
Вояга етган фасциолалар ажратган оталанган тухумлар ўт йўли орқали ичакка, ундан эса ташқи муҳитга тушади. Сувга тушган тухумларда 15-250С ҳароратда 10-25 кун ичида паразитнинг биринчи авлод личинкаси - киприкли мирацидий етилади ва у тухум қопқоғини очиб сувга чиқади. Ўз ҳаётчанлигини сақлаб қолиш ва келгуси личинкалик тараққиётини давом эттириш учун мирацидий тегишли оралиқ хўжайин – моллюскаларнинг танасига фаол ҳолда ёриб киради, унинг жигарида киприкчаларини йўқотиб, иккинчи авлод личинка – халтасимон спороцистага айланади. Спороцистанинг хужайраларидан партеногенетик йўл билан фасциолаланинг учинчи авлод личинкалари – редийлар пайдо бўлади. Айнан шу йўл орқали редий хужайраларидан паразитнинг тўртинчи авлод личинкалари – думли церкарийлар етилади. Моллюска танасида бундай личинкалар 50-80 кун ичида пайдо бўлади. Етилган церкарийлар оралиқ хўжайин организмидан сув муҳитига чиқиб, дум ёрдамида суза бошлайдилар, бир неча минут ичида улар сувдаги ўсимликларга ёпишиб, ўзларидан ажралган махсус безларнинг маҳсулоти билан танасини қоплаб, дум қисмини йўқотади ва цистага яъни бешинчи авлод личинка – адолескарийга айланади (8-расм). 

8 - расм. Fasciola hepatica нинг ривожланиши.

1 – трематоданинг умумий кўриниши; 2 – паразит тухуми; 3 – мирацидий; 4 – спороциста; 5 – редий; 6 – церкарий; 7 – моллюска; 8 – адолескарий.
(Азимов, Шакарбоев ва б., 2006 маълумоти)
Зарарланган моллюска бир суткада юзлаб церкарий ажратиши мумкин. Адолескарийлар асосий хўжайинлар учун юқумли бўлиб, улар сувдаги ўсимлик танасида, ботқоқ, яйловлардан, кўллардан ўриб олинган пичанларда ўз ҳаётчанлигини 6 ойгача сақлаши мумкин. Ҳайвонлар бундай адолескариялар ёпишиб қолган ўт хашакларни истеъмол қилиш орқали фасциолёзни ўзига юқтирадилар. Асосий хўжайиннинг ҳазм қилиш органларида адолескарийларнинг қобиқлари эрийди, улардан ажралиб чиққан личинкалар эса ичак қон томирлари ёки қорин бўшлиғи орқали жигарга боради, 2-3 ой давомида жигар тўқималарида паразитлик қилиб, фасциолёзнинг ўткир оқимини қўзғатади. Инвазия интенсивлиги юқори бўлса, ундан барча зарарланган қўйлар, ҳатто кўплаб қорамоллар 2-3 ой ичида нобуд бўлади.

Касаллликнинг ўткир оқимида ўлмай қолган ҳайвонларда фасциолёз аста секин сурункали оқимга ўтади. Жигар паренхималаридан унинг ўт йўлларига ўтган фасциолалар жинсий томондан вояга етади ва узоқ йиллар (7-9 йил) яшайди.
Dicrocoelium lanceatum трематодаси

Dicrocoelium lanceatum трематодаси майда ва йирик шохли ҳайвонларнинг ҳамда қатор ёввойи кавш қайтарувчиларнинг жигар ўт йўлларида ва ўт қопида паразитлик қилиб, дикроцелиозни келтириб чиқаради. Бу касаллик маймун ва одамларда хам учраб туради.

Қўзғатувчининг шакли ланцетниксимон, узунлиги 10-15 мм, эни 1,5-2,5 мм, ранги жигарранг (9-расм). Унинг оғиз ва қорин сўрғичлари бир-бирига яқин жойлашган. Тухумдон ва уруғдонлар тананинг олдинги ва ўрта қисмини, бачадон эса тананинг орқа қисмини эгаллаган. Паразитнинг тухумлари майда, асимметрик, тўқ-жигарранг, ўлчами 0,038-0,045 х 0,022-0,030 мм (Эрназаров, 1972; Салимов, 1965, 1974).

9 - расм. Dicrocoelium lanceatum трематодасининг ташқи кўриниши (интернет маълумоти)

Дикроцелиялар - биогельминт, учта хўжайин иштирокида ривожланади. Дефинитив хўжайини – ўтхўр сут эмизувчилар, биринчи оралиқ хўжайини қуруқликда яшовчи Xeropicta авлодига мансуб моллюскалар ва иккинчи оралиқ яъни қўшимча хўжайини эса Formica ва Proformica авлодига мансуб бир неча тур қизғич рангли, тезюрар чумолилар. Жинсий вояга етган трематодалар жигарнинг ўт йўллари, ўт қопига тухум қўяди. Тухум ўт суюқлиги билан ўн икки бармоқли ичакка тушиб, хайвон тезагига аралашиб ташқарига тушади. Унинг тухуми ичида етилган мирацидия бўлиб, у тухум қобиғидан ташқарига чиқолмайди ва уни тухум билан биргаликда моллюска ютади. Унинг ичагида тухумдан етилган мирацидий жигарга ўтиб, оналик спороцистага, кейинчалик қиз спороцистага, улардан думли церкариялар пайдо бўлади. Церкарийлар етилгандан кейин моллюска ўпкасига ўтади ва у ердан нафас йўлларига келади. Моллюска организмида трематода личинкалари 4,5-5,5 ойда ривожланади. Моллюсканинг нафас йўлларида церкарийлар 100-200 нусхадан йиғилиб тўпланишиб, шиллиқ тугунчалар хосил қилади. Бу тугунчалар моллюскаларнинг нафас йўллари орқали ташқарига чиқиб, ўсимлик ва бошқа нарсаларга ёпишиб қолади (Эрназаров, 1972; Салимов, 1965, 1974). 

Церкарий ўралган шиллиқ тугунчаларни чумоли ташиб ейди. Чумолининг қорин бўшлиғида ва бош қисмида 25-30 кун мобайнида метацеркарий ривожланади. Хайвонлар метацеркарий билан зарарланган чумолини ютиб, дикроцелиозга чалинади (10 - расм). Дефинтив хўжайин организмида дикроцелиялар 1.5-2 ойда жинсий вояга етади ва бир неча йил ҳаёт кечиради (7 йилгача) (Азимов ва б., 2006).
Dicrocoelium lanceatum трематодасининг ривожланиш циклари бўйича П. К. Сваджян (1954, 1957, 1960) тадқиқотлар олиб борган.  Хорижда мазкур тур онтогенезини бироз олдинроқ ўрганган (W. H. Krull, C. R. Mapes, 1952).

Dicrocoelium lanceatum трематодасининг ривожланиши дефинитив (сут эмизувчилар) ва оралиқ (қуруқлик моллюскалари) ва қўшимча (чумолилар) иштирок этади. Оралиқ хўжайин организмида ланцетсимон сўрғичнинг тухуми церкариягача 82-150 кунда шаклланади. Қўшимча хўжайин церкарияларнинг метацеркариягача ривожланиши учун 26-62 кун талаб этилади. Дефинитив хўжайин организмида метацеркария 72-78 кунда жинсий вояга етишлиги исботланган (Султанов ва б., 1975).

10 - расм. Dicrocoelium lanceatum нинг ривожланиши

1 – трематоданинг умумий кўриниши; 2 – тухум; 3 – мирацидий;

4 – спороциста; 5 – церкарий; 6 – моллюска; 7-8 – чумоли. (Азимов, Шакарбоев ва б., 2006 маълумоти) 
Ўзбекистон шароитида Dicrocoelium lanceatum трематодасининг биологик хусусиятларини Б.Салимов (1963, 1965, 1971), М.А.Султанов, В.И.Гехтин (1971), М.А.Султанов, В.И.Гехтин, Д.А.Азимов (1972) лар ўрганишган.

Республикамизда Dicrocoelium lanceatum трематодасининг оралиқ хўжайини сифатида 7 тур қуруқлик моллюскалари учрашлиги қайд этилган: Helicella candaharica, Agreolimax agrestis, Trichia retteri, Jaminia potaniana, Bradybaena phaeozona, B.plectotropis, Subzebrinus albiplecatus (Салимов, 1965; Самадов, 1946, 1963; Султанов, Гехтин, 1971; Султанов, Гехтин, Азимов, 1972).

Қуруқлик моллюскаларининг трематода партенитлари билан табиий зарарланишии иқлим ва мавсум шароитидан келиб чиққан ҳолда 1,5-25% ни ташкил этади (Султанов ва б., 1975).

Дикроцел партеногенези H.candaharica моллюскасида 140-180 куннни такшил этади (Самадов, 1946).

Dicrocoelium lanceatum трематодасининг қўшимча хўжайинлари  сифатида Ўзбекистон шароитида 6 тур чумолилар қайд этилган: Formica clara, F.subpilosa, F.canocularia glauca, F.pratensis, Camponotus turkestanicus, Messor clivorum (Салимов, 1965; Султанов, Гехтин, 1971; Султанов, Гехтин, Азимов, 1972; Эрназаров, 1972).

Чумолиларнинг Dicrocoelium lanceatum трематодасининг метацеркариялари билан зарарланиши 0,5-4,42% ни такшил этади (Султанов ва б., 1975).

Ланцетсимон сўрғичнинг личинкали шакллари Ўзбекистонда қиш шароитида ҳаётчанлигини оралиқ ва қўшимча хўжайинлар организмида сақлаб қолади (Салимов, 1965; Султанов, Гехтин, 1971; Султанов, Гехтин, Азимов, 1972).

Ёз - куз даврларида Dicrocoelium lanceatum трематодасининг церкариялари тоғ олди худудларида цистага ўралган метацеркариягача ривожланиши чумолилар организмида 46-78 кунни такшил этиши исботланган (Султанов, Гехтин, 1971), метацеркариянинг то жинсий вояга етган паразитгача ривожланиши учун қўзилар организмида 47-50 кун, бузоқлар организмида 50 кун, улоқчалар организмида 52 кун, эшак болалари организмида 54 кунни ташкил этишлиги тадқиқотлар натижасида исбот этилган (Салимов, 1965, 1972). К.С.Самадов (1946) маълумотлари бўйича дикроцеллаларнинг жинсий вояга етиши учун 105-120 кун талаб этилади.

Echinococcus granulosus цестодаси

Эхинококкнинг вояга етган шакли ит, бўри, шақал баъзан тулкилар ингичка ичагида паразитлик қилади. Цестоданинг личинкалик шакли эса уй ва ёввойи ҳайвонлар, қишлоқ хўжалик ҳайвонлари ҳамда одамларнинг паренхиматоз органларида учраб, эхинококкозга сабабчи бўлади. Касаллик ҳамма жойда кенг тарқалган.

Вояга етган эхинококк танасининг узунлиги 2-6 мм. Бошида ёпишадиган 4 та сўрғичи бор. Хартумчаси жуда яхши ривожланган бўлиб, унда икки қатор илмоқлар жойлашган. Бўйин қисми 1-2 бўғимдан, стробилласи 2-3 бўғимдан ташкил топган. Бўғимлар шакли ва катталиги ҳар хил. Охиридан битта олдинги бўғин гермафродит, охирги бўғин эса етилган бўғин дейилади ва барча бўғимлардан узун бўлади. Етилган бўғин бачадонида 800 та гача тухум бўлади (Акбаев ва б., 2000).

Дефинитив хўжайин организмида цестоданинг охирги бўғинлари битта-биттадан ажралади, фаол ҳаракат қилиб, ҳайвонларнинг анал тешигидан ташқарига чиқади ва жунида ўрмалаб юриб, тухумларни атрофга – сув, тупроқ, ўтларга тарқатади (11-расм). 

11-расм. Echinococcus granulosus нинг ривожланиши:

1 – сколекс; 2 – цестоданинг умумий кўриниши; 3 – тезакдаги тухум; 4 – тухум морфологияси; 5 – ўпкадаги пуфаклар; 6 – эхинококк билан зарарланган жигар 

(Акбаев ва б., 2000 маълумоти).

Эхинококк тухумлари ташқи муҳитда бирмунча яхши сақланади. Оралиқ хўжайин паразитнинг тухумларини ўт билан бирга еб юборади. Одам эса итни силаганда жунидаги эхинококк тухумларини қўлига юқтиради, сўнг гигиена қоидаларига риоя қилмаслик оқибатида тухумларни ютиб юбориши мумкин. Тухум устидаги парда оралиқ хўжайин ошқозонида эрийди. Тухумдан чиққан онкосфера ичак деворини тешиб, қон ва лимфа томирларига ўтади. Онкосфера қон оқими билан ички аъзоларга бориб, эхинококк пуфагини ҳосил қилади. Улар одатда жигар, баъзан ўпкага, мияга жойлашиб олади, айрим ҳолларда эса бошқа аъзоларга ҳам ўтиши мумкин.
Эхинококк пуфаги аста-секин ўсиб бориб (10-20 йил мобайнида) катталашади ва баъзан жуда катта бўлиб кетади. Ит ва бошқа этхўр ҳайвонлар эхинококк пуфаги билан зарарланган органларни еганда, ўзига касалликни юқтиради (11-расм). Итлар организмида паразит ривожланишининг препатент даври ўртача 2-3 ойни, эхинококкнинг яшаш давомийлиги эса 5-6 ойни ташкил этади (Садыков, 1969; Матчанов ва б., 1977).

Multiceps multiceps larvae = Coenurus cerebralis цестодаси 

Coenurus cerebralis цестодаси Multiceps multiceps цестодасининг личинкалик шакли бўлиб, уй ва қишлоқ хўжалик ҳайвонларнинг бош мияси, баъзан орқа миясида жойлашиб, ценурозга сабабчи бўлади. Одамларнинг ҳам касалланиши ҳолатлари қайд этилган. Ценуроз хўжаликларга катта иқтисодий зарар етказади. Ҳар йили кўплаб қўзилар касаллик туфайли мажбуран сўйилади ёки нобуд бўлади.

Паразитнинг вояга етган шакли Multiceps multiceps дефинитив хўжайин (ит, бўри, шақол ва тулкиларнинг) ингичка ичагида паразитлик қилиб, цестодаларнинг узунлиги 1 метргача боради ва 200-250 та бўғиндан ташкил топган. Бўғинлари эни 5 мм атрофида. Кучли ривожланган хартуми икки қатор жойлашган 22-32 илмоқчалар билан таъминланган. Гермофродит бўғинида 200 тагача уруғдон бўлади (Матчанов ва б., 1977).

Паразитнинг личинкали шакли Coenurus cerebralis пуфак шаклида бўлиб, 10 см гача диаметрда, юмалоқ ёки овал шаклда бўлади. Ички герминатив қаватида тўп-тўп бўлиб ёпишган сколекслар жойлашади (Абуладзе ва б., 1990; Акбаев ва б.,2000). 

Дефинитив хўжайин тезаги билан ташқи муҳитга тухум билан тўлган бўғинлар ажралиб чиқиб, ўтларга, сувга, озиқаларга ва тўшамага тухум тарқалади. Тухум жуда чидамли бўлиб, ташқи муҳитда узоқ вақт сақланиши мумкин. Оралиқ хўжайин ўт ва сув билан паразит тухумини ютиб юбориш орқали зарарланади. Ҳайвонлар ичагида тухум ва онкосфера пўстлоғи парчаланади ва олти илмоқли эмбрион ичак шиллиқ пардаси орқали қон томирларига ўтиб, қон оқими билан орқа ва бош мияга ўтади ва у ерда пуфак кўринишига айланади (12 - расм).

Пуфакча секин ўсади. Ҳайвон зарарлангандан 15 кундан кейин ценур диаметри 2-3 мм, 24-30 кундан кейин 1-1.5 см, 85 кундан кейин – 4-7 см га тенг бўлади. Бир ойдан сўнг пуфакларда сколекслар шакллана бошлайди. Инвазион ценурлар 3 ойлардан кейин пайдо бўлади. Итлар, бўрилар, тулкилар ценуроз билан зарарланган қўйларнинг миясини еб касалликни юқтиради (Матчанов ва б., 1977).

12 - расм. Multiceps multiceps нинг ривожланиши (Абуладзе ва б., 1989 маълумоти).

Moniezia expansa ва M.benedeni цестодалари

Moniezia expansa ва M.benedeni цестодалари кавш қайтарувчи ҳайвонларнинг ингичка ичакларида паразитлик қилиб, мониезиозни келтириб чиқаради. Касаллик одатда энзоотик шаклда ўтиб, касалланган ҳайвонлардан кўпроқ қўзи, улоқ ва бузоқлар ҳалок бўлади.

Касаллик қўзғатувчиси Moniezia expansa нинг бўйи 1-5 м (13 -расм). Бошчаси шар шаклида, хартумларида илмоқлари бўлмайди. Унинг сколексида бирмунча овал шаклидаги тўртта сўрғичи бор. Бўғинлари қисқа ва кенг, унинг олдинги қисмида проглоттид оралиғида халқасимон ёки розеткасимон безлар жойлашганлиги касалликни аниқлашда катта аҳамиятга эга. Мониезий тухумлари ичида уч жуфт илмоқли онкосфера бўлиб(14-расм), у ноксимон аппарат деб аталувчи хусусий парда билан ўралган (Абуладзе ва б., 1990; Акбаев ва б., 2000).

13 - расм. Moniezia benedeni цестодасининг ташқи кўриниши (интернет маълумоти).

14 - расм. Moniezia expansa цестодасининг тухуми (интернет маълумоти).

Мониезийлар Орибатид каналари иштирокида ривожланади. Мониезиоз билан касалланган ҳайвон организмидан тезак билан ташқи муҳитга тушган мониезий тухуми ёки онкосфераларни оралиқ хўжайин - орибатид каналар ютиб юборади (15-расм). Улар танасида паразитнинг эмбрионлари ривожланиб, 3-6 ойдан кейин инвазион цистицеркоидга айланади. Чорва моллари ўт ёки сув билан ютиб юборган кана танасидаги цистицеркоидлардан дефинитив хўжайин танасида 50 кундан кейин Moniezia benedeni ва 40 кундан кейин M.expansa ларнинг жинсий вояга етган шакли ривожланиб етишади (16 - расм).

Хар бир мониезий бир суткада 8 см ўсиши мумкин. Жинсий вояга етган лентасимон мониезийлар 2-6 ойгача яшайдилар. Шундан кейин паразитлар хўжайин организмини ташлаб, тезак билан ташқи муҳитга чиқиб кетади (Азимов, 1974; Орипов, Йўлдошев, 2009).

15 - расм. Орибатид канасининг ташқи кўриниши (интернет маълумоти)

16 - расм. Moniezia авлоди вакилларининг ривожланиши (Абуладзе ва б., 1989 маълумоти)
Dictyocaulus filaria нематодаси

Dictyocaulus filaria нематодаси майда шохли ҳайвонларнинг трахея ва бронхларида паразитлик қилиб, диктиокаулёзни чақиради.
Dictyocaulus filaria  йирик ипсимон нематода. Эркаклари 3-8 см ва урғочилари 5-10 см узунликда. Гельминтлар оқ-сут рангида. Тухумларининг ўлчами 0.112-0.138 х 0.069-0.090 мм, тўлиқ ривожланган личинкалар сақлайди (Абуладзе ва б., 1990; Акбаев ва б., 2000). 
Диктиокауллар – геогельминтлар. Урғочилари уруғлангандан сўнг бронх ва кекирдак бўшлиғига тухум қўяди. Тухумлар нафас йўлларидаги ҳилпилловчи эпителий ҳаракати ва ҳайвоннинг йўталиши натижасида балғам билан оғизга тушади ва уни ҳайвон ютиб юборади. Ошқозондан ўта туриб, йўғон ичак бўшлиғида тухумлардан 0.55-0.58 мм узунликдаги личинкалар ажралади ва тезак билан ташқи муҳитга чиқади. Ташқи муҳитда икки марта пўст ташлаб, тахминан 10 кун ичида касаллик қўзғатувчи инвазион даврга ўтади.

Инвазион личинкаларни ҳайвонлар ем-хашак ёки сув билан бирга ютиб, диктиокаулез касаллигини ўзига юқтиради. Ҳайвон ҳазм органларига тушдан кейин личинкалар ингичка ичак шиллиқ пардалари деворини тешиб, лимфа томирлари ва у орқали қон томирларига ўтади. Қон оқими билан ўпкага келган личинкалар, ўпка қон томирлари ва паренхимасини тешиб бронхларга ўтади, у ерда ривожланишни давом эттиради (17-расм) ва 29-42 кунда жинсий вояга етган эркак ва урғочи нематодаларга айланади (Кучбоев, 1996).

17 –  расм. Диктиокаул (Dictyocaulus filaria) нинг ривожланиш цикли схемаси: 1 –  паразитнинг хўжайини – қўй; 2 – яйловдаги личинка; 3 – инвазион  личинка 
(Азимов, Кучбоев ва б. 2007 маълумоти)

Protostrongylus hobmaieri нематодаси
Protostrongylus hobmaieri нематодаси майда шохли ҳайвонларнинг  йирик ва майда бронхларида ҳамда альвеолаларида паразитлик қилиб, протостронгилёзни келтириб чиқаради. 

Э.Н.Кулмаматов ва б. (1994), А.Э.Кучбоев ва б. (2008), А.Э.Кучбоев (2009) маълумотларига кўра Ўзбекистоннинг тоғ экосистемаларида Protostrongylus авлодига мансуб 6 тур нематода учрайди: P.rufescens, P.hobmaieri, P.raillieti, P.skrjabini, P.davtiani ва P.caprae.

Касалланган ҳайвон ўпкасида урғочи протостронгиллар тухум ажратади ва шу ернинг ўзида тухумдан личинка чиқади. Личинкалар бронхиал шиллиқ билан оғиз бўшлиғига тушади, ҳайвон уни ютиб, ошқозонга ва тезак билан ташқи муҳитга тушади. Бу вақтда личинканинг узунлиги 0.25-0.32 мм бўлади. Протостронгилларнинг кейинги ривожланиши учун оралиқ хўжайин Helicella, Vallonia, Zebrina, Eulota, Pupilla ва Succinea авлодларига мансуб қуруқлик моллюскалари организмига тушиши керак.

I босқичли личинкалар моллюска оёғи тўқималарида ривожланади. Моллюска организмида икки маротаба туллаб, 12-14 кунда инвазион личинкага айланади. Инвазион личинкалар узоқ вақт (6-8 ойгача) моллюска организмида қолишлиги мумкин. Ҳайвонлар ўтлаётганда инвазион личинкаларни ёки зарарланган моллюскларни ютиб юбориш орқали зарарланади (18-расм). Ҳайвон организмида 35-65 кундан кейин протостронгиллар жинсий вояга етади (Кучбоев ва б., 2008). Протостронгилларни ўзига юқтирган қўйлар ўпкаси кучли зарарланади (19-расм).

18 – расм. Протостронгилларнинг ривожланиш цикли:

А – паразитнинг дефинитив хўжайини; Б – паразитнинг оралиқ хўжайини.

Л – 1 – 4 –  паразитнинг личинкалик даврлари;  5 – жинсий вояга етган протостронгиллар; 6 – тухуми (Азимов ва б., 2007 маълумоти).

19 – расм. Протостронгил ва цистокауллар билан зарарланган қўй ўпкаси (Азимов ва б., 2007; Кучбоев, 2009 маълумотлари).

Trichostrongylus авлоди нематодалари

Ўзбекистонда Trichostrongylus авлодининг 5 тури учрайди: Trichostrongylus axei,  T. colubriformis, T. vitrinus, T. probolurus турлари уй ва ёввойи кавш қайтарувчи ҳайвонларда, хусусан қорамол, қўй, эчки, туяда паразитлик қилади.

Трихостронгиллар энг кичик гельминтлардан  бўлиб, узунлиги 3 – 7 мм ташкил этади. Эркакларининг узунлиги 3, 4 – 4, 5 мм, спикуласи қисқа ва мураккаб тузилган бўлиб, бир текис узунликда эмас. Урғочисининг тана узунлиги 4, 6 – 7, 0 ммга тенг (20–расм ). Тухуми овалсимон шаклда, катталиги 0, 070 – 0, 092 х 0, 035 – 0, 042 мм ( 21–расм).

20 – расм. Trichostrongylus colubriformis  а–эркаги; б–урғочиси 

(Кучбоев ва б., 2011 маълумоти).

21 – расм. Trichostrongylus axei тухуми.
(Кучбоев ва б., 2011 й. маълумоти)

Трихостронгилидлар геогельминтлар ҳисобланади. Урғочилари уруғланган тухумларини ширдон қоринга чиқаради. Ушбу тухумлар ҳайвон тезаги билан ташқи муҳитга чиқади. Намлик ва ҳаво ҳарорати тухумнинг ривожланиши учун қулай бўлганда тухумлардан личинкалар чиқади. Личинкалар пўст ташлаб учинчи инвазион босқичга ўтади. Намли жойларда личинкаларнинг фаоллиги янада ортади. Ҳайвонлар трихостронгилид тухумини ўт билан бирга ейиши ёки личинкалар билан зарарланган сувни ичиши натижасида трихостронгилидлар билан зарарланади. Ҳайвон организмига тушган личинкалар охирги марта туллаб 19 – 30 кунда жинсий вояга етади ( 22 – расм ).



22 – расм. Трихостронгил (Trichostrongylus axei) нинг ривожланиш схемаси.
(Кучбоев ва б., 2011 й. бўйича)

Ҳайвонларда трихостронгилидлар билан зарарланишнинг иккита босқичи фарқланади. Биринчи босқич – оғир босқич бўлиб, 5-6 ҳафта давом этади. Бу вақтда доимий ушбу гельминтлар билан зарарланиб юрган қўзилар ривожланишдан орқада қолади, тана вазнини йўқотади ва ҳалок бўлади. Ҳайвон жасади ёриб кўрилганда ширдонда яра кўринишидаги ўткир патологик ўзгаришлар кузатилади (23-расм). Иккинчи босқич сурункали, узоқ давом этади (Кучбоев ва б., 2011).

23 – расм. Трихостронгиллар билан зарарланган ҳайвон ширдони.
а– оддий кўз билан кўриниши; б – 1000 марта катталаштирганда
(Кучбоев ва б., 2011 й. маълумоти)

Haemonchus contortus нематодаси
Кавш қайтарувчи ҳайвонларнинг ширдонида паразитлик қилувчи Haemonchus авлоди нематодалари томонидан қўзғатиладиган касаллик – гемонхоз деб юритилади. Ўзбекистоннинг деярли ҳамма ҳудудларида учраб, асосан чорва молларига зарар келтириб, уларнинг маҳсулдорлигини пасайтиради, айрим ҳолларда касалланган ҳайвонлар нобуд бўлади ҳамда катта иқтисодий зарар келтиради.

Ўзбекистон биогеоценозларида ушбу авлодга мансуб нематодаларнинг 3 тури: Haemonchus contortus – қўй ва эчкиларда, H. placei – қорамолларда, H. longistipes – туяларда паразитлик қилади. 

Гемонхлар ипсимон нематода бўлиб, қизил рангли, айрим жинсли паразитдир (24 – расм). Эркагининг узунлиги 18 – 22 мм, дум қисмида хитинлашган бурсаси ва қўнғир рангли бир жуфт спикуласи мавжуд.
Урғочисининг узунлиги 25 – 34 мм, дум томонида бирмунча чўзиқ вульва тешиги жойлашган, у яхши ривожланган, клапан билан беркилади. Жинсий тешиги клапаннинг ички томонидан унинг асосига яқин жойда очилади (25–расм). 

24–расм. Haemonchus contortus нинг умумий кўриниши (Кучбоев ва б., 2011 маълумоти)

25–расм. Haemonchus contortus нинг жинсий органларининг умумий кўриниши.
А – эркаги (дум қисми) (асл нусха); б – урғочиси (вульваси), в – урғочиси (дум қисми) (Кучбоев ва б., 2011 й. бўйича)
Тухумнинг узунлиги 0, 080 – 0, 085 мм, эни 0, 040 – 0, 045 мм юпқа парда билан ўралган (26-расм).

26–расм. Haemonchus contortus тухуми (Кучбоев ва б., 2011 й. бўйича)
Гемонхлар геогельминт ҳисобланади. Айрим жинсли гельминтлар бўлиб, кавш қайтарувчи ҳайвонларнинг ширдонида ва ингичка ичагида паразитлик қилади.
Урғочилари эркаклари билан жуфтлашиб бўлгач, уруғланган тухумларини ширдонга қўяди, бу тухумлар ҳайвон тезаги орқали ташқи муҳитга чиқади. Тухум тушган жойда ҳарорат ва намлик етарли бўлганда тухумлар ривожланиб, улардан личинкалар чиқади. Қулай шароит бўлганда тухумдан 14 – 17 соатда личинкалар чиқади. Бошқа нематодалар сингари личинкалар 5 босқичда, яъни бир – биридан фарқли ўлароқ 4 марта пўст ташлаб ривожланади ва 4 – 5 кунда инвазион личинкага айланади. 

Ташқи муҳит ҳароратининг кўтарилиши ёки пасайиши личинканинг ривожланишига салбий таъсир кўрсатади.

Намли жойларда личинканинг фаоллиги янада ортади. Ёмғир ёққандан сўнг шудринг, қиров тушган вақтларда улар ўсимликларнинг танаси бўйлаб тик ҳаракат қилади. Натижада қўй, қорамол ва эчкилар инвазион личинкаларни ўт ёки сув билан юқтиради. Ҳайвон организмига тушган личинкалар ривожланишни давом эттириб, яна икки марта туллайди ва тахминан 17 – 20 кунда жинсий вояга етади.
Гемонхознинг қўзғатувчиси гематофаг гуруҳига киради. Ширдоннинг шиллиқ пардаларига ёпишган паразитлар уни жароҳатлаши, яллиғланиш жараёнлари ва капилляр қон кетиши патогенез асосини ташкил қилади.Гемонхуслар хўжайин қони билан озиқаланади, бу эса анемияга олиб келади. Ҳайвон ёриб кўрилганда, унинг ширдонида гемонхларни кўриш мумкин (27-расм).

	

	



27 - расм. Haemonchus contortus билан зарарланган қўй ширдони
(Кучбоев ва б., 2011 й. бўйича)
Ostertagia ostertagi  нематодаси
Трихостронгилидларнинг Ostertagia авлодининг кўп сонли вакиллари остертагиоз касаллигини келтириб чиқаради. Ёввойи ва уй ҳайвонларининг ширдонида паразитлик қилади. Остертагиялар қайтарувчиларнинг ошқозон ичак тизимида парзитлик қилувчи кенг тарқалган нематодалардан ҳисобланади. Ишонч билан айтиш мумкинки, табиатда қўйларнинг деярли барчасида остертагия авлоди вакиллари учрайди, шунингдек, битта ҳайвон ширдонида остертагияларнинг алоҳида намуналари бир неча мингтага етиши мумкин. Бу ҳолат ёввойи, овланадиган ва уй кавш қайтарувчиларига катта зарар етказади, уларнинг маҳсулдорлигини пасайтиради, айрим ҳолларда касалланган ҳайвонлар нобуд бўлиши кузатилган.

Ўзбекистон шароитида остертагияларнинг Ostertagia ostertagi, O. gruhneri, O.argunica,O. volgensis ва бошқа турлари қайд этилган. Улар ёввойи, овланадиган ва уй кавш қайтарувчи ҳайвонларнинг ширдонида паразитлик қилади.

Бош қисмида везикуласи йўқ, унча катта бўлмаган оғиз бўшлиғи мавжуд. Эркаги 6,5 – 7,5 мм узунликда (28–расм). Урғочиси 8,3 – 9,2 мм узунликда. Думи конуссимон. 

28– расм. Ostertagia ostertagi. а, б - эркагининг дум қисми; в – бош қисми
(Кучбоев ва б., 2011 й. бўйича)
Остертагиалар тухумларининг ўлчами 0, 065 – 0, 080 мм узунликда ва эни 0, 030 – 0, 040 мм ташкил қилади (29–расм).

29–расм. Ostertagia ostertag тухуми (Кучбоев ва б., 2011 й. бўйича)
Остертагиялар оралиқ хўжайинсиз ривожланади. Ҳайвон тезаги билан ташқи муҳитга тушган тухумларнинг ривожланиши учун қулай шароит бўлганда улардан личинкалар чиқади. Ташқи муҳитда личинкалар икки марта туллайди, хўжайин организмида уч марта туллайди. Личинкаларнинг инвазион босқичигача ривожланиши учун ташқи муҳит ҳарорати муҳим аҳамият касб этади. Остертагия тухуми ташқи муҳитга 16 – 32 бластомерлик босқичида ажралиб чиқади. Тухумнинг ривожланиши учун етарли намлик ва қулай ҳарорат (24-300С) бўлганда тухум ичида личинканинг биринчи босқичи тез ривожланади ва бир кеча – кундуз давомида тухумдан ташқарига чиқади. Ташқи муҳитда остертагия личинкаси икки марта туллайди ва 5 – 6 кундан кейин ўзининг инвазион босқичига етади.

Ширдон деворидаги безли хужайралар шираси остергагияларнинг ривожланишига салбий таъсир этади, шунинг учун улар асосан ширдоннинг пилорик қисмида тезроқ ривожланади. Остертагиялар хўжайин организмида бир йилгача яшаши мумкин. 

Кавш қайтарувчи ҳайвонлар остертагиоз билан остертагияларнинг инвазион личинкалари билан зарарланган ем – хашак ва сув орқали юқади. Остертагиялар личинкалари кавш қайтарувчи ҳайвонлар организмида гематогенли миграция пайдо қилмайди, улар ширдонда ривожланади, 21 – 25 кундан кейин жинсий вояга етган босқичга ўтади. 

Marshallagia авлоди нематодалари
Marshallagia  уй ва ёввойи кавш қайтарувчи ҳайвонларнинг ширдони ва ошқозонида паразитлик қилиб, маршаллагиозни келтириб чиқаради.

Ўзбекистон биогеоценозларида кавш қайтарувчи ёввойи ва уй ҳайвонларининг ширдонида маршаллагия авлодига кирувчи нематодаларнинг қуйидаги: Marshallagia marshalli, M. mongolica, M. dentispicularis, M. schikhobalovi ва M. uzbekistanica турлари қайд этилган.
Маршаллагиялар аксарият ҳолларда бир-бирига ўхшаш бўлади. Эркагининг узунлиги 10 – 13 мм, Урғочиси 12-20 мм узунликда. Дум узунлиги 0,200 – 0,300 мм. Вульва дум охиридан 2, 5 – 5 мм масофада жойлашган (30–расм ). 

30–расм. Marshallagia marshalli
а - эркагининг бош қисми; б – дум қисми; в- урғочисининг вульваси; г - дум қисми

(Кучбоев ва б., 2011 й. бўйича)
Тухумининг узунлиги 0, 160 – 0, 200 мм, айланаси эса 0, 075 – 0, 100 мм (31 – расм ). 

31–расм. Marshallagia marshalli тухуми
(Кучбоев ва б., 2011 й. бўйича)

Маршаллагияларнинг биологияси худди остертагиялар биологияси каби бўлади. Аммо, маршаллагиялар личинкаларининг биринчи туллаши тухум ичида юзага келади ва тухумдан иккинчи босқичидаги личинкалар чиқади. 

Ҳайвон тезаги билан ташқи муҳитга чиққан паразит тухуми ва тухум ичидаги личинкалар абиотик омиллар (юқори ҳарорат, намлик ва ҳакозо) таъсирига чидамли бўлади. Аммо, личинкалари иссиқ ва қуруқ об – ҳаво шароитига чидамсиз, нисбатан совуқ ва намгарчиликка бирмунча чидамли. Шунинг учун ҳам маршаллагиялар қуруқ ва кескин континентал иқлим шароитларида, жумладан Ўзбекистон биогеоценозларида кенг тарқалган нематодалардан ҳисобланади. Бу эса ушбу ҳудудларда тарқалган ёввойи ва уй ҳайвонларининг маршаллагиоз билан зарарланишининг омилларидан биридир.
Nematodirus авлоди нематодалари
Trichostrongylidae оиласининг Nematodirus авлоди нематодалари қўйларнинг ингичка бўлим ичакларида паразитлик қилиб, нематодирозга сабабчи бўлади. Ўзбекистонда кавш қайтарувчиларда нематодирларнинг 16 тури қайд этилган бўлиб, улардан Nematodirus dogieli ва N. helvetianus турлари ширдонда паразитлик қилади.

Танаси ипсимон, олдинга томон ингичкалашиб боради. Оғиз бўшлиғи олтита сўрғич билан ўралган ва қисқа бўшлиқга олиб борадики, уни орқа  деворида тоқ хитинсимон тишлари мавжуд. Бош қисмда везикулси бор. Эркагининг тана узунлиги 11 – 17 мм (32–расм). Урғочисининг узунлиги 18 – 25 мм. Тухуми йирик 0, 160 – 0, 230 мм узунликда (33 – расм). 

32 – расм. Эркак Nematodirus dogieli нинг бош ва дум қисми
(Кучбоев ва б., 2011 й. бўйича)

33 – расм. Нематодирлар тухуми

(Кучбоев ва б., 2011 й. бўйича)

Нематодирларнинг тухуми ташқи муҳитда бир қанча бластомерларга бўлинади. Қулай шароитда тухум ичида тезлик билан личинка ривожланади. Бошқа трихостронгилидлардан фарқли ўлароқ, тухумдан личинка бирдан чиқмасдан балки, тухумнинг ичида икки марта туллайди. Учинчи инвазион даврда, ривожланишнинг 8 - 10 куни нематодирларнинг личинкаси тухумдан ташқи муҳитга чиқади (34 –расм).

34 – расм. Нематодирларнинг ривожланиш цикли: 1 – Ташқи муҳитга чиқган тухумлари; 2 – паразитнинг личинкалик даврлари; 3 – Инвазион личинкалар; 4 – Хўжайин организмидаги вояга етган нематодирлар (Кучбоев ва б., 2011 й. бўйича).

Бу инвазион личинкалар ташқи муҳитда икки йилгача яшаши ва ўзининг яшовчанлигини 19 ойгача сақлаб қолиши мумкин. 

Нематодирларнинг тухуми паст ҳароратга чидамлилиги ва қишда ҳам яшовчанлигини сақлаб қолиши билан бошқа трихостронгилидларнинг тухумларидан фарқ қилади. Шунинг учун нематодирларнинг тухуми ва личинкаси қишда нобуд бўлмайди. Ҳайвонларнинг нематодироз билан касалланиши нематодирус личинкалари билан зарарланган сув ва ўтни истеъмол қилиши орқали амалга ошади. Нематодирлар кўйларда 84 кунгача яшаши мумкин.
IV БОБ БЎЙИЧА ХУЛОСАЛАР
Жиззах вилоятининг тоғ-олди ва тоғ минтақаларида қўйлар ўртасида қайд этилган 38 тур гельминтдан 22 (57.9%) – тур геогельминт ҳисобланиб, уларнинг ривожланиши тўғридан-тўғри оралиқ хўжайин иштирокисиз амалга ошади ва 16 (42,1%) - тур биогельминт ҳисобланиб, уларнинг ривожланишида асосий хўжайиндан ташқари оралиқ ва қўшимча хўжайинлар иштирок этади. Биогельминтлар паразит чувалчангларнинг 2 та типи (Plathelminthes, Nemathelminthes) ва 3 та синфига (Trematoda, Cestoda, Nematoda) тегишли.
Қўйларда қайд этилган паразитлардан Fasciola hepatica, Fasciola gigantica, Dicrocoelium lanceatum, Echinococcus granulosus, Multiceps multiceps, Gongylonema pulchrum лар одамларда ҳам учрашлиги мумкин ва эпидемиологик жиҳатдан ҳам муҳим аҳамиятга эга. 

Жиззах вилоятининг Зомин ва Янгиобод туманларида тоғ-олди ва тоғ минтақаларида 38 тур гельминтлар учраб, текислик минтақаларига нисбатан 11 та тур кўп учрашлигидан далолат бермоқда.

Қўйларнинг гельминтлар билан зарарланишининг мавсумий динамикаси ўзгариб туришлигини кузатдик. Инвазия экстенсивлиги ва интенсивлиги ёз ва куз мавсумларида юқори фоизларни ташкил этмоқда. Инвазия интенсивлиги 1 тадан 256 тагача етиши, қўйларнинг гельминтлар билан умумий максимал зарарланиши 28,7 % ни ташкил этиши кузатилмоқда
Қўйлар гельминтофаунаси генезисида асосий омиллардан бири паразит ва хўжайин ўртасидаги биоценотик алоқалар бўлиб ҳисобланади. Гельминтлар циркуляцияси маълум биогеоценозларда уларнинг хўжайин билан трофик ёки топик алоқалари асосида амалга ошади. 

Олиб борилган тадқиқот натижалари бўйича қайд этилган 38 тур гельминтлардан Fasciola, Dicrocoelium, Echinococcus, Multiceps, Moniezia, Dictyocaulus, Protostrongylus, Trichostrongylus, Haemonchus, Ostertagia, Marshallagiya ва Nematodirus авлодлари вакиллари тоғ-олди ва тоғ минтақасида кўплаб учрашлиги маълум бўлди. Бу авлод вакилларининг биоэкологик хусусиятлари минтақанинг табиий-географик шароитларидан келиб чиқиб шаклланади. Гельминтлар ҳаёт циклларининг амалга ошишида биотик ва абиотик омилларнинг роли ниҳоятда катта. 
Гельминтларнинг ҳаёт циклларига кўра гео- ва биогельминтларга бўлинади. Геогельминтлар асосан нематода синфига тўғри келиб, уларнинг ривожланиши тўғридан-тўғри амалга ошади. Яъни уларнинг ҳаёт циклларида фақатгина асосий хўжайинлар иштирок этади, улар ўз онтогенезида оралиқ ва қўшимча хўжайинларга эҳтиёж сезмайди. 

Биогельминтларнинг ривожланишида эса дефинитив хўжайиндан ташқари, оралиқ, қўшимча хўжайинлар иштирок этади. Ҳар бир хўжайин  паразит чувалчангларни тарқатиш функциясини бажаради. Дефинитив хўжайинлар бир биоценоздан бошқасига миграция қилиш орқали инвазион тухум ва личинкаларни тарқатади. Тухум ва личинкаларнинг бу босқичда ноқулай омиллар натижасида нобуд бўлиши жуда юқори бўлади. Турнинг яшаб қолиш муаммоси, гельминтларнинг ҳаёт циклларига оралиқ ва қўшимча хўжайинларнинг қўшилиши билан ҳал этилади. Бинобарин, гельминтлар оралиқ ва қўшимча хўжайинларга эволюция жараёнида мослашган бўлиб, улар паразит чувалчангларнинг ташқи муҳитда кенг тарқалишида муҳим аҳамиятга эга. 
V боб. ҚЎЙЛАР ГЕЛЬМИНТОЗЛАРИНИ ПРОФИЛАКТИКА ҚИЛИШНИНГ ИЛМИЙ АСОСЛАРИ 
Қўйларнинг инвазион касалликларига, шу жумладан гельминтозларига қарши кураш чора-тадбирлари юқумли касалликларда олиб бориладиган тадбирлардан фарқ қилади. Юқумли касалликларнинг олдини олишда эмлаш, серотерапия, дезинфекция ва карантин каби тадбирлар кенг қўлланилади. Инвазион касалликларда эса эмлаш ва серотерапия амалиётда кенг қўлланилмайди. Карантин ва чеклашлар паразитар касалликларда ҳам ўрнатилади. 

Одамларда учрайдиган баъзи инвазион ва инфекцион касалликлар қўзғатувчиларининг тарқатувчилари кўпинчилик ҳолларда ҳайвонларда паразитлик қилади. Шунинг учун ҳайвонлар танасида бундай тарқатувчиларни йўқ қилиш, одамлар орасидаги касалликларнинг олдини олиш тадбирларидан бири бўлиб ҳисобланади. Бинобарин, баъзи паразитларга қарши олиб бориладиган ветеринария тадбирлари нафақат ҳайвонларни, балки одамларни ҳам улардан муҳофаза қилишга қаратилади.

Инвазион касалликларнинг олдини олишга қаратилган умумий чора-тадбирларга ҳайвонларни тўла қимматли озиқалантириш, уларни сақлашда қулай зоогигиеник шарт-шароитлар яратиш, ветеринария-санитария қоидаларига сўзсиз амал қилиш, табиий яйловларни яхшилаш ва сунъий маданий яйловлар ташкил этиш, сув ичадиган жойларнинг гигиеник ҳолатини яхшилаш, гўнгларни биологик қайта ишлаш, хўжаликлардан молларни четга олиб чиқишда уларни паразитар касалликларга текшириш, хўжаликка олиб келинаётган янги ҳайвонларни ҳам махсус текширишлардан ўтказиш ва уларга карантин жорий этиш, зарур ҳолатларда бундай ҳайвонларни эмлаш ва гижжасизлантириш ишлари киради. Ҳайвонларни яйловларнинг қуруқ майдонларида боқиш, ўтлатадиган майдонларни алмаштириб туриш, ёш ва катта ёшдаги ҳайвонларни алоҳида боқишни ташкил қилишлар яйлов профилактикаси тадбирларидан бўлиб ҳисобланади. Ҳайвонларни боғлаб боқишни ташкил этиш кўпчилик гео- ва биогельминтозларнинг тарқалишини олдини олади. Ҳайвонлар сақланадиган бинолар ва ферма атрофи худудлари (яйратиш майдончалари) мунтазам равишда тозаланиб турилиши ва дезинвазия қилиниши лозим. 

Инвазион касалликлар қўзғатувчиларига қарши кураш чора – тадбирларининг асоси бўлиб, биологик, кимёвий ва физикавий кураш чоралари ҳисобланади.

Уларга гўнгни биотермик усулда зарарсизлантириш, яйловларни ҳайдаш ва уларда мелиорация ишларини олиб бориш, хўжалик аҳамиятига эга бўлмаган, кераксиз сув ҳавзаларини қуритиш, яйлов майдонларини алмаштириш ва узоқ йилларга мўлжалланган маданий яйловлар яратиш киради. Барча ҳолатларда тадбирлар паразитлар ва уларнинг оралиқ хўжайинлари ҳамда тарқатувчилари миқдори чеклашга ёки уларни бутунлай йўқотишга қаратилади.

Паразитларга қарши кураш чоралари ичида, касаллик қўзғатувчисини ҳайвон организмидан ташқарида йўқотиш усулларидан фойдаланиш муҳим аҳамиятга эга. Бунинг учун инвазион касалликлар қўзғатувчиларининг тухум ва личинкалари, оралиқ хўжайинлари ва тарқатувчилари ташқи муҳитда биологик ва кимёвий усуллар билан йўқотилади. Гельминтозларнинг олдини олишда ҳайвонларнинг озиқасига махсус кимёвий препаратларни қўшиб бериш тавсия этилган.

Ҳайвонларни сақлаш ва озиқалантириш шаротини яхшилаш, инвазион касалликлар олдини олишда муҳим тадбир бўлиб ҳисобланади.

Бинобарин, гельминтозларга қарши кураш чора-тадбирлари улар қўзғатувчиларининг биологияси ва инвазиянинг эпизоотологияси ҳақидаги илмий маълумотларга асосланган бўлиб, маълум худудларнинг географик-иқлим шароити ва чорвачилик юритиш технологиясига мослаштирилган ҳолда режалаштирилиши ва тўла-текис ўтказилиши лозим (Орипов, Йўлдошев, 2009).

Гельминтларнинг биологияси уларнинг яшаш ва паразитлик қилиш тарзи ва бу жараённинг кечиши гельминтозларга қарши курашнинг асосий чораларини белгилайди. Масалан, биогельминтозларга қарши курашда улар қўзғатувчиларининг асосий, оралиқ ва қўшимча хўжайинлари ҳисобига олиниши зарур. Геогельминтозларга қрши кураш чоралари эса маълум хўжалик, минтақа ва худуднинг ер ва тупроқ, географик ва иқлим шароитлари, гельминтозларнинг мавсумийлигига асосланган бўлиши керак.

Гельминтозларни бартараф этиш академик К.И.Скрябиннинг девастация тўғрисидаги таълимотида илгари сурилган ғоя асосида ташкил қилинади ва амалга оширилади. 

Девастация (лот.devastatio – қирғин қилмоқ, қириб ташламоқ) - одам, ҳайвон ва ўсимликларда учрайдиган инфекцион ва инвазион касалликларнинг қўзғатувчиларини ривожланишини барча босқичларида механик, физик, кимёвий ва биологик усуллар билан йўқотишга қаратилган тадбирлар мажмуасидир.

Гельминтозларга қарши курашнинг асоси гижжасизлантириш, яъни дегельминтизациядир.

Дегельминтизация (dehelminthisatio; лот. de – ажратиш, йўқотиш + гр. 

helmins, helminthos – чувалчанг, қурт) – организмдан гельминтларни ҳайдаб чиқариш, уларни (тухум, личинка, ва вояга етган шакл) организм ичида ёки ташқи муҳитда йўқ қилишга қаратилган тадбирлар уюшмаси. Мажбурий (даволаш), преимагиналь, диагностик ва профилактик дегельминтизациялар мавжуд.


Даволаш дегельминтизацияси хўжаликда у ёки бу гельминтозларнинг кенг тарқалганлиги ва улар туфайли ҳайвонларнинг касалланганлиги аниқланганда дарҳол (кечиктирмай) ўтказиладиган тадбирдир.

Дегельминтизация йўли билан диагноз қўйиш. Гельминтозларни эрта преимагинал диагноз қилиш мақсадида, қўзғатувчи жинсий вояга етмаган вақтида қўйларнинг кичик гуруҳига (15-20 бош) ёки қорамолларга антгельминтик тайинланади. Ҳайвонлар 12-24 соатга алоҳидаланади ва бу вақт давомида ҳайвонлар фекалийси гельминтоскопия усули билан текширилади. Одатда, этхўрлар ва қушларда гельминтлар 5-6 соатдан сўнг, қўйлар ва қорамолларда 12-18 соатдан сўнг чиқа бошлайди. Йирик гельминтларни кўриш осон бўлганлиги учун бу усул асосан ичак цестодозларида ва аскаридатозларида қўлланилади.

Профилактик дегельминтизация хўжалик, туман, вилоят ёки алоҳида худуд ва минтақаларда гельминтозларнинг эпизоотологиясини ўрганиш асосида  кўп йиллик амалий кузатиш натижасида у ёки бу гельминтозларнинг келиб чиқиши кутилганда, уларнинг олдини олиш мақсадини кўзлаб, олдиндан тузилган режа асосида ўтказиладиган тадбирдир.

Гельминтозларга қарши кураш тизими дегельминтизациядан ташқари бошқа чора-тадбирларни ҳам қамраб олади.

Биогельминтозларга қарши чора-тадбирлар тизимида албатта улар қўзғатувчи гельминтлар, яъни биогельминтларнинг асосий, оралиқ ва қўшимча хўжайинларини йўқотиш, уларнинг биридан иккинчисига гельминтлар инвазион элементларининг (тухум, личинкаларнинг) ўтиш йўлларини бартараф этиш каби чоралар муҳим аҳамиятга эга.

Геогельминтозларга қарши курашда эса улар қўзғатувчиларининг ташқи муҳитда ривожланиш хусусиятларини инобатга олган ҳолда яйловни алмаштириш, ҳайвонларни ёшига қараб алоҳида-алоҳида сақлаб боқиш, тшқи муҳитни (молхона, қўра ва бошқа чорвачилик иншоатларини) гельминт тухуми ва личинкаларидан тозалаб туриш каби чоралар амалга оширилиши керак.

Гельминтозларга қарши курашда қўйларни сифат жиҳатдан талабга жавоб берадиган, тўйимли, айниқса, оқсил, хар хил витаминлар, микро – ва макроэлементлар етарли бўлган озуқа билан озиқлантириш, қўйларни қуруқ, ҳавоси тоза жойда сайлаш, уларни совуқдан асраш, қор-ёмғирга қолиб кетишига йўл қўймаслик каби умумий чораларни ҳам амалга ошириш зарур. Бундан ташқари, гельминтозларга қарши кураш тизимида маърифий тарғибот ва ташвиқот ишлари, гельминтологик билимларни кенг халқ оммасига, айниқса, чорвадорлар, мутахассислар, фермерлар, хўжалик раҳбарларига етказиш сингари тадбирлар ҳам муҳим аҳамиятга эга.
Фасциолёз. Фасциолёзнинг олдини олиш учун уйғунлашган ветеринария-санитария тадбирлари ўтказилади. Бу тадбирлар қўзғатувчи биологияси ва касаллик эпизоотологияси асосида олиб борилади. Бу тадбирларнинг бош бўғинлари: яйловнинг гельминтологик ҳолатини ўрганиш, режали текширишлар олиб бориш, ҳайвонларни гижжасизлантириш ва гўнгни зарарсизлантириш ҳисобланади. 

Фасциолёз билан зарарланган ҳайвонлар учрайдиган хўжаликларда яйлов ва сув ҳавзалари оралиқ хўжайинлар – моллюскалар бор – йўқлигига текширилади, моллюскалар миқдорини чеклаш бўйича тадбирлар ўтказилади. Ҳайвонлар ҳар 2 ойда янги боқиладиган жойларга ўтказилади. Бундай имконият мавжуд бўлмаганида, яйлов мавсум ўрталарида бир марта алмаштирилади (июль охири ва август бошларида). Носоғлом худудлардан тайёрланган пичанлар, уларни йиғгандан кейин 3-6 ойдан кейин ҳайвонларга едирилади. Фасциолёз бўйича носоғлом хўжаликларда моллюскалар биотопларини йўқотиш быйича тадбирлар ўтказилади. Моллюска биотоплари мавжуд яйловлар моллюскоцид препаратлар билан ишлов берилади. Бу мақсадда мис купорос ва 5,4 – дихлорсалициланилидлардан фойдаланилади. Мис купороси 1 м2 моллюскалар биотопига 2 г ҳисобида қўлланилади. Кичик сув ҳавзаларига (кўлмаклар, ариқлар) 0,2 г/л концентрация миқдорида, оқиб турувчи ариқ ва суғорувчи каналлар сувларига 1 соатга 0,2-0,3 г/л миқдорида қўлланилади. 

5,4 – дихлорсалициланилид кўлмаклар, ариқ сувларига 1 г 1 м2 майдонга ишлатилади. Ҳайвонларни боқиш учун фойдаланиладиган яйловларга моллюскоцидларнинг 0,01% ли концентрацияси 1 м2 майдонга 0,2 г ҳисобида пуркалади. Моллюскацид препаратларни пуркаш учун ДУК, ВДМ, ЛСД каби махсус механизмлардан фойдаланилади.

Моллюскалар биотопларига мис купороси моллюскалар анча фаол ҳаракатда бўлган вақтда қўлланилади. Моллюскацидлар билан биотоплар бир йилда уч марта ишланади: биринчи марта апрель ойида, иккинчи - июль-август ойларида, учинчи – сентябрь ойида. Моллюскацид препаратларини қўлланилганда, препаратнинг балиқчилик хўжаликлари сув ҳавзаларига тушмаслиги чоралари кўрилиши лозим. 

Мелиорация йўли билан яйловлардаги захкаш жойлар қуритилади, хўжалик аҳамиятига эга бўлмаган сув ҳавзалари, майда суғориш каналлари ва ташландиқ артезиан қудуқлари йўқотилади. 

Фасциолаларнинг оралиқ хўжайини кенг тарқалган кўлларда, сув қочириш каналларида ўрдак ва ғозларни сақлаш ва кўпайтириш мақсадга мувофиқдир.

Ҳайвонлар ўртасида камида икки марта профилактик мақсадда гижжасизлантириш ытказиш зарур: биринчи марта – боғлаб боқишга ўтказишдан олдин, иккинчиси – орадан 2-3 ойдан ўтгандан сўнг. Йил бўйи яйловларда боқиладиган ҳайвонлар ўртасида гижжасизлантириш муддати гельминтозларнинг ўлка эпизоотологиясини ҳисобга олган ҳолда маҳаллий ветеринария органлари томонидан белгиланади. Унинг самарадорлиги ҳайвонларга препарат берилгандан 20-30 кун ўтгандан сўнг гельминтоовоскопик текшириш йўли билан аниқланади.

Ҳайвонларни боғлаб боқиш фасциолёзнинг олдини олишда энг самарали усул ҳисобланади. Ҳайвонларни боғлаб боқишга ўтказилгандан кейин (декабрь-январь) гельминтокопрологик текшириш ўтказилади.

Қорамоллар ушланадиган бинолар ва қўй қўралари худудида махсус гўнг сақлайдиган жойларнинг қурилиши ва гўнгнинг биотермик зарарсизлантирилиши, фасциола тухумларининг ташқи муҳитга тарқалишининг олдини олишда ишончли воситадир. 
Дикроцелиоз. Дикроцелёз быйича носоғлом бўлган худудларда эрта баҳордан махсус кузатишлар олиб борилади. Тонг ёришиши билан қуруқлик моллюскалари биотопларида қишки “уйқу” дан чиққан дикроцелий метацеркариялари билан зарарланган чумолиларни яшил ўтлар танасида карахт ҳолда ётганини кўриш мумкин. Бу ҳолда ушбу худудда ҳайвонларни сақлаш тақиқланади. Парранда ушлаш йўли билан ундаги моллюскалар ва касалланган чумолилар миқдорини камайтириш мумкин. Акс ҳолда моллюскалар фаоллик пайтида ёмғирдан сўнг бундай майдонларнинг ҳар бир гектарига 200 кг дан хлорли калий ўғити ёки 40-60 кг метальдегид грануласи қўллаш тавсия этилади. Препаратлар қўллашдан олдин худуд буталардан, тошлардан тозаланади.

Дикроцелиознинг кучли, тор доирадаги ўчоғларини куз ойларида шудгор қилиб ташлаш ва донли экинлар экиш мақсадга мувофиқдир.

Ҳайвонлар орасида ўлим кузатилса, уларни боғлаб боқишга ўтиш ёки яйловларни алмаштириш зарур. Бу вақтда касалланган ҳайвонларни даволаш мақсадида мажбурий гижжасизлантириш ўтказилади. Касаллик белгилари қайта намоён бўлса, гижжасизлантириш такрорий ўтказилади. 

Дикроцелиоз бўйича носоғлом бўлган хўжаликларда ҳайвонлар режали асосда йилига икки марта – ноябрь ва декабрь – январь ойларида гижжасизлантирилади.

Қўй қўралари ва молхоналарда махсус гўнг сақлайдиган жойлар ташкил қилиш ва уларни дала майдонларига фақат биотермик усулда қайта ишлангандан сўнг чиқариш зарур.

Эхинококкоз. Эхинококкозга қарши кураш ва олдини олиш тадбирлари режали равишда мунтазам барча хўжаликларда аҳоли ва ҳайвонлар орасида амалга оширилиши керак. Бу чоралар, аввало, қаровсиз итлар ва бошқа этхўр ҳайвонларни йўқотишга, иккинчидан, хўжаликдаги қўриқловчи ва ов итларида эхинококкнинг вояга етган шаклини йўқотишга ва учинчидан, сўйилган ҳайвонларнинг эхинококк пуфаклари билан зарарланган орган ва тўқималарини йўқотиш ёки юқумсизлантиришга қаратилган.

Ценуроз. Бу касаллик асосан итлар орқали юққанлиги учун, аввало итлар организмига цестодалар тушишининг олдини олиш керак. Отарларда 2-3 тадан итлар сақланиб, уларни хар чоракда гижжасизлантириб туриш талаб этилади. Чорвачилик бинолари атрофида назоратсиз итлар ва ёввойи этхўр ҳайвонлар юришига йўл қўйилмайди.

Ҳайвонларни сўйиш ветеринария врачи назорати остида махсус жойларда амалга оширилади. Ценур личинкалари билан зарарланган бош ва орқа миялар йўқотилади ёки эҳтиёт чораларини қилган ҳолда суяк уни тайёрлаш учун юборилади. 

Жорий йилда туғилган барча қўзилар ценурозга қарши вакцина билан эмланади. Вакцина 1,5-3 ойлик қўзиларга 1 мл доза мускул ичига юборилади.

Мониезиоз. Қўзи ва бузоқлар ўртасида преимагиналь (яъни паразит вояга етмаган даврида) дегельминтизация ўтказилади. Ўзбекистон шароитида суғориладиган ва тоғли районларда барча ёшдаги қўйлар биринчи марта май ойида, иккинчи марта август ойининг охирида – сентябрнинг бошида касалликнинг олдини олиш учун гельминтсизлантирилади. Чўл шароитида эса қўйлар (шу йилги қўзилардан ташқари) апрелда ва шу йилги қўзилар эса май ойида гельмитсизлантирилади. Иккинча маротада сентябрь ойида гельминтсизлантирилади. Ҳозирги вақтда бу касалликнинг олдини олишда фенотиазин, мис купороси ва ош тузидан иборат аралашма кенг ишлатилмоқда. Бу аралашмага аммоний молибдат ҳам қўшилади. 

Диктиокаулёз. Ҳайвонларни диктиокаулёз билан касал-ланишини асосий манбаи зарарланган яйловлар ва ифлос сувлоқлар (кичик туриб қолган ховузлар, ҳавзалар, кўлмаклар, ариқлар, кўллар, секин оқувчи дарёлар) ҳисобланиб, бу ерда диктиокаул личинкаларин ривожланиши учун қулай шароит мавжуд бўлади. Ҳайвонлар диктиокаулёзига қарши профилактик тадбирлар ўтказишда мақсадида фойдаланилган ҳар бир яйловдан 6 кундан ошиқ боқмаслик зарур. Кейин ҳайвонлар бошқа янги яйлов ҳудудига олиб ўтилади, сўнгра у ерда ҳам 6 кун давомида боқилиши лозим. Шу нарса аниқланганки, диктиокаул личинкалари 7-8 кун ичида жуда ҳаракатчан бўлиб, ҳайвонларга юқиши учун хавфли бўлади. 2-3 ой муддат давомида бу личинкалар заифлашади ва асосий қисми нобуд бўлади. Шунинг учун яйлов билан таъминланмаган ҳўжаликдаги қўйлар ва эчкиларни 2 – 3 ойдан кейин олдин фойдаланилган яйловга қайтиб келишлари мумкин.

Кенг яйлов ҳудудлари билан таъминланган ҳўжаликларда эса, ҳай-вонлар фойдаланилган ерларни йил давомида бўш қолдиришлари ёки у ер-лардан пичан пичан йиғиш учун фойдаланиши ёки бошқа ҳайвонлар – от, йирик шохли моллар ва чўчқаларни боқилишлари мумкин.

Протостронгилёз. Ҳайвонлар протостонгилёзи профилак-тикасини ўтқазиш учун куйидаги тадбирларни амалга ошириш тавсия этилади. Протостронгил билан зарарланган ҳайвонларни аниқлаш; яйлов-лардаги интенсив тарқалган протостронгилларни оралиқ хўжайини – қуруқ-лик моллюскаларини аниқлаш; бу моллюскаларни протостронгиллар билан зарарланганлигини аниқлаш; яйловларда протостронгил билан зарарланган моллюскалар тарқалган ҳудудни ажратиш ва инвазион элементлар йўқол-гунча бу худуддан яйлов сифатида камида 2 йил фойланланмаслик; моллюс-калар уяларни йўқотиш, бутазорлардан тозалаш, ерни ҳайдаш каби агро-мелиоратив тадбирлар ўтқазиш; хўжаликларда протостронгилёздан носоғлом ҳайвонларни, шу йил туғилган қўзиларни ажратиб боқиш, улар боқиладиган яйловда олдин катта ёшдаги ҳайвонлар боқилмаган бўлиши ва х.к.

Ҳайвонларни тўлақонли озиқлантириш кўпгина инвазион касал-ликларга нисбатан уларни резистентлигини оширади. Шу жихатдан йил давомида қўйларни, айниқса урғочи ҳайвонлар ва қўзилар оқсил ва витаминларга бой бўлган омухта емлар билан узлуксиз боқиш катта аҳамиятга эга.

Ҳайвонларни суғоришда оқар сувлар ёки қудуқ сувларидан фойда-ланиш зарур. Ариқ, туриб қолган сув хавзаларида фойдаланиш тавсия этил-майди. Қўралар ва молхоналарда гўнгларни йиғиштириб, махсус гўнг сақлайдиган жойларга ташлаш керак. 

Трихостронгилёз. Ҳайвонларни трихостронгилёз билан касалланишининг асосий сабаби трихостронгилидларнинг тухуми ва личинкалари билан зарарланган яйловлар, оқмай қолган сув хавзалари кўлмаклар, секин оқувчи ариқлар ҳисобланади. Чорва молларини бу каби сув манбаларидан суғормаслик керак. Ҳайвонлар трихостронгилёзига қарши профилактик чора тадбирларидан бири хар 5 – 6 кунда яйловларни ўзгартириб туриш лозим. Ҳайвонларни ёмғир ёққандан сўнг ўт қуримасдан, қиров ва шудринг кўтарилмасдан яйловга ҳайдамаслик тавсия қилинади.

Гемонхоз. Остертагиоз. Маршаллагиоз. Яйловда қўй ва эчкиларнинг зич ҳолда учрашлигини камайтириш, шунингдек бундай яйловларда ҳайвонларни 5 – 6 кундан ортиқ боқмаслик лозим. Ботқоқ ва захкаш яйловлардан фойдаланмаслик керак. Ҳайвонларни ёмғир ёққандан сўнг ўт қуримасдан, қиров ва шудринг кўтарилмасдан яйловга ҳайдамаслик тавсия қилинади.

Молларни кичик кўлмак сувлардан, ариқчалардан, ботқоқликдаги сувлардан суғоришга йўл қўймаслик керак. 

Нематодироз. Қўйларнинг эрта қўзилаши; яйловларга ҳайдаш тизими; қишлоқ хўжалик экинлари йиғиб олинган жойларда қолган чўкиртак пояли яйловларга қўзичоқларни ҳайдаш, илгариги ёзги молхона ёки қўй қўраси мавжуд бўлган жойларда қўзичоқларнинг сақланиши, доимий минераллар билан бойитилган қўшимча озуқалар билан қўзичоқларни тўла – тўкис озиқлантириш, молларни суғорадиган гигиеник сув ҳавзаларини ташкил қилиш; нематодирозлар билан зарарланган хўжаликларда қўзичоқларни гижжасизлантириш каби тадбирларни амалга ошириш лозим. Олдинги йили зарарланган қўзичоқлар ўтлаган яйловлардан имкони борича фойдаланмаслик керак, чунки баҳорда бундай яйловларда ёш қўзилар нематодирозлар билан зарарланиши янада кўпроқ кузатилади Қўзилар учун асосан баланд бўйли ўтли ерлардан фойдаланиш керак.

V боб бўйича хулосалар
Ҳайвонларни турли биогельминтоз касалликларини қўзғатувчи паразит чувалчанглар, юқорида келтирилган маълумотлардан кўриниб турибдики, жуда хилма-хил ва мураккаб йўллар билан ривожланади. Уларнинг ҳаёти асосий хўжайиндан ташқари ташқи муҳитда, бир ёки бир неча оралиқ ҳамда резервуар хўжайинлар иштирокида кечади. Буларнинг ҳаммаси  аниқ худуд учун ҳар бир биогельминтозни ҳар томонлама ва чуқур ўрганиш, шу асосда конркет чора-тадбирлар белгилашни талаб қилади. Шундай бўлсада, кўпчилик биогельминтозларнинг олдини олиш учун қатор умумий чора-тадбирларни амалга ошириш мақсадга мувофиқдир.

Гельминтологик вазиятни аниқлаш учун хўжаликдаги чорва ва бошқа уй ҳайвонларини вақти-вақти билан ёппасига гельминтологик текширувдан ўтказиш ва шу асосда ҳар бир хўжалик территориясининг “гельминтологик” харитаси тузиб олиниши лозим. Бу борада хўжаликда чорвачилик билан боғлиқ бўлган барча масалалар (подани яйловга ҳайдаш маршрути, четдан келтирилган молларнинг гельминтологик ҳолати ва ҳ.к.) ҳисобга олиниши керак.

Касаллик қўзғатувчисининг оралиқ хўжайинларини аниқлаш учун яйловларда ва мол ўтлатиладиган майдонларда қайси гуруҳ умуртқасиз ҳайвонлар кўп учрашини аниқлаш керак. Кейин оралиқ хўжайин личинка билан зарарланган худудларда ёки улар тарқалган биотопларда оралиқ хўжайинларни химиявий, биологик ва бошқа усуллар ёрдамида йўқотиш зарур. Бу ишларни эрта баҳордан (март) кеч кузга (ноябрь) қадар вақти-вақти билан олиб бориш мумкин.

Гельминтларнинг оралиқ хўжайинларини паразит тухуми ёки личинкаси билан зарарланишининг олдини олиш мақсадида оралиқ хўжайин у ёки бу тур умуртқасиз жониворлар кўп тарқалган участкаларда молларни вақтинча ўтлатмаслик керак ва дарҳол мелиоратив чоралар билан ботқоқликларни йўқотиш (шиллиқ қуртларни йўқотиш учун), кичик кўлмак сувларга барҳам бериш (чивинни йўқотиш учун) лозим, молларни махсус ерда – бетон ариқчаларда сув ичишини таъминлаш, ферма худудида йиғилган (гўнг уюмига, электр чироқлари атрофига ва ҳ.к.) турли ҳашаротларни мунтазам йўқотиб туришга эътибор бериш керак.

4. Ҳайвонларда дегельминтизация ўтказиш – вақти –вақти билан махсус инструкцияларга амал қилган ҳолда дегельминтизация ўтказиш ва шу йўл билан ҳайвонларни паразит чувалчанглардан тозалаб туриш – гельминтозларга қарши курашнинг асоси ҳисобланади. Чунки касаллик тарқалишида биринчи манба-касал ҳайвондир. Бу муҳим тадбир махсус қўлланмалар асосида ветеринария хизмати ходимлари томонидан ўтказилиб турилади.

Кенг омма ўртасида тарғибот ишларини кучайтириш. Ҳозирги вақтда чорвачилик ва шахсий хўжаликларда боқиладиган ҳайвонлар сонинг кескин равишда кўпайиши, чорва ҳайвонларининг турли касалликлари ва уларнинг олдини олиш чоралари ҳақида фақат ветеринария ходимларигина эмас, балки кенг миқъёсдаги чорвачилик ходимлари – зоотехниклар, фермерлар, чопонлар, агрономлар ҳамда қишлоқ аҳолисининг яхши таниш бўлиши талаб қилинади. Бунинг учун ветеринария хизмати ходимлари, тиббиёт мутахассислари, санитария-эпидемиология хизматчилари ва мутахассис олимлар турли тармоқлар (масалан, “билим” жамияти, матбуот, радио орқали ва ҳ. к.) орқали омма ўртасида системали равишда кенг тарғибот ишлари олиб бориш лозим. Бунда хар бир хўжаликнинг ўзига хос бўлган чорва касалликлари, уларнинг тарқалиш йўллари, уларни олдини олиш ёки таг-туги билан йўқотиш чоралари ҳақида маълумот бериш айниқса муҳимдир. Бу борада маърузалар, кинофильмлар, деворий кўргазмалар ташкил этиш ва тарғиботнинг бошқа усулларидан фойдаланиш мумкин.

Х У Л О С А Л А Р
1. Олиб борилган тадқиқотлар ва адабиётлар таҳлили натижасида Жиззах вилояти тоғ олди –тоғ худудларида (Зомин ва Янгиобод туманлари) қўйлар ўртасида 38 тур гельминт қайд этилган бўлиб, улар 2 та тип, 3 та синф, 7 та туркум, 14 та оила ва 26 та авлодга мансуб. Тадқиқот олиб борилган худудда гельминтлар фаунистик комплексининг асосий ядросини нематода синфи вакиллари ташкил этмоқда. 
2. Қўйлардан топилган гельминтлар туркумлар кесимида таҳлил этиладиган бўлса, Strongylida ва Cyclophyllidea туркумлари мос равишда 22 ва 8 тадан турларни бирлаштирмоқда. Fasciolida, Spirurida, Trichocephalida туркумларида 2 тадан турлар учрамоқда. Қолган туркумларнинг биттадан турлари учрашлиги қайд этилган. 

3. Қўйларда учрайдиган 38 тур гельминтнинг 35 таси жинсий вояга етган шаклида, 3 таси (Taenia hydatigena, Echinococcus granulosis, Multiceps multiceps) личинкалик шаклида учраб, қуйидаги орган ва системаларда паразитлик қилади: овқат ҳазм қилиш тизими (27), юқори нафас йўлари ва ўпка (5), жигар (5), тана бўшлиғи (1), бош мия (1). Айрим тур гельминтлар бир неча органда паразитлик қилиши мумкин. Echinococcus granulosus нинг личинкалик шакллари жигар, ўпка ва бошқа органлар тўқимасида пуфакчалар ҳосил қилиши кузатилган. Taenia hydatigena нинг личинкалик шакллари жигар, плевра, ичак тутқичларида паразитлик қилади.
4. Қайд этилган 38 тур гельминтдан 22 (57.9%) – тур геогельминт ва 16 (42,1%) - тур биогельминт ҳисобланади. Биогельминтлар паразит чувалчангларнинг 3 та синфига тегишли: трематодалар (3 ёки 18,7%), цестодалар (8 ёки 50 %) ва нематодалар (5 ёки 31,3%). Биогельминтларнинг ҳаётий циклларида қуйидагилар оралиқ хўжайин вазифасини бажаради: моллюскалар организмида ривожланувчи (трематодалар - 3, нематодалар - 3), бўғимоёқлилар организмида ривожланувчи (цестодалар - 5, нематодалар – 2) ва сут эмизувчилар организмида ривожланувчи (цестода личинкалари - 3). Қўйларда учрайдиган биогельминтлардан Dicrocoelium lanceatum трематодасининг ривожланишида қўшимча хўжайин ҳам иштирок этади. 
5. Тадқиқот натижалари қўйлар ўртасида Жиззах вилоятининг (Зомин ва Янгиобод туманларида) текислик минтақаларида 27 тур, тоғ-олди ва тоғ минтақаларида 38 тур гельминтлар учрашлигидан далолат бермоқда. Қайд этилган 38 тур гельминтдан 11 тури (Fasciola hepatica, Dicrocoelium lanceatum, Bunostomum trigonocephalum, Chabertia ovina, Protostrongylus hobmaieri, Trichostrongylus axei, Trichostrongylus colubriformis, Haemonchus contortus, Nematodirus helvetianus, Nematodirus spathiger, Ostertagia ostertagi) тоғ-олди ва тоғ минтақасида кўплаб учрашлиги маълум бўлди. Инвазия экстенсивлиги ва интенсивлиги юқори фоизларни ташкил этади. Айрим ҳолларда, инвазия интенсивлиги 1 тадан 256 тагача етиши, максимал зарарланиш 28,7% ни ташкил этиши кузатилмоқда. 
6. Ўрганилаётган гельминтлар тоғ-олди ва тоғ худудларида биогеоценозларнинг муҳим таркибий қисмларидан бири ҳисобланади. “Паразит-хўжайин” тизимининг ҳаракатланишида паразит организмлардан  ташқари, қўйлар, сув ва қуруқлик экосистемаларида яшовчи қатор умуртқасиз ва умуртқали ҳайвонлар иштирок этади.
7. Гельминтлар фаунаси генезисида муҳим омиллардан бири бўлиб паразит ва уларнинг хўжайинлари ўртасидаги биоценотик алоқалар хизмат қилади. Доминант гельминтлар биоэкологик хусусиятларини таҳлил қилиш натижасида инвазион элементларнинг асосий хўжайинга узатилиш йўллари ва шакллари аниқланди. Паразит организмларнинг адаптацион потенциаллари турли-туман бўлиб, уларни амалга ошириш механизми гельминт турлари популяцияларининг маълум биогеоценозларда яшаб қолиш имкониятини беради.
8. Олиб борилган тадқиқотлар асосида Жиззах вилояти тоғ-олди ва тоғ худудларида қўйлар ўртасида учрайдиган доминант гельминтозларни профилактика қилиш йўллари ишлаб чиқилди.
9. Жиззах вилоятининг тоғ-олди ва тоғ худудларида қўйлар гельминтлари фаунаси структураси бўйича тақдим этилган материаллар мажмуаси ландшафт зоологиясининг ривожланишида муҳим назарий ва амалий аҳамиятга эга.
А М А Л И Й  Т А В С И Я Л А Р

Жиззах вилояти тоғ-олди ва тоғ минтақаларида қўйлар гельминтозларига қарши кураш йил давомида, режали равишда ва уйғунлашган ҳолда амалга оширилиши керак. Бунда вертикаль минтақа, инвазия экстенсивлиги ва интенсивлиги, қўзғатувчининг сифат ва миқдор таркиби инобатга олиниши керак. Бунинг учун қуйидаги тадбирлар тавсия этилади:


1. Йиллик эпизоотик мониторинг олиб бориш, гельминтларнинг доминант турларини ва инвазия экстенсивлиги ва интенсивлиги кўрсаткичлари аниқланиши керак;


2. Ҳар бир қўй отарларидан 10-15% ини гельминтокапрологик текширишдан ўтказиш. Бунинг учун ҳар бир бош қўйдан фекалий алоҳида 2-4 гр миқдорида тўғри ичакдан олиниши лозим;

3. Гельминтозлар қўзғатувчиларнинг сифат ва миқдор таркибини инобатга олган ҳолда кенг доирада таъсир қилувчи антгельминтик препаратларни қўйларни гижжасизлантириш учун қўллаш;
4. Қўйларга антгельминтик препаратларни бергандан кейин 20 кундан сўнг, қўйлар орасидан танлаб назорат копрологик текширишларини ўтказиш;
5. Қўйлар гельминтозларининг яйлов профилактикасини татбиқ қилиш:
· бир ойда бир маробата яйловни алмаштириш, агар хўжалик шароити имкон берса – 2 ҳафтада яйловни алмаштириш;

· қўйларни суғоришни яхши оқадиган сув ҳавзаларида ташкил этиш;
· мунтазам равишда яйловларда ва қўйлар сув ичадиган жойларда мелиорация тадбирларини ўтказиб туриш.

6. Чорва бинолари худудларида барча зарурий ветеринария – санитария

тадбирларини ўз вақтида амалга ошириб туриш;

7. Қўйларнинг гўнгидант уни яхшилаб чиритгандан кейин ўғит сифатида фойдаланиш;


8. Тоғ олди минтақаларида донли экинларни йиғиштириб олгандан сўнг бундай жойларда (ангарларда) июнь ойидан октябрь ойигача қўйларни боқишни татбиқ қилиш;

9. Бошқа худудлардан олиб келинган қўйларни албатта бир ой давомида карантинда сақлаш ва уларни гельминтокопрологик усул билан текшириб кўриш ҳамда натижага қараб дегельминтизация ўтказиш; 

10. Чорвадорлар ўртасида мунтазам равишда ветеринария билимларини тарғибот қилиш.

ФОЙДАЛАНИЛГАН АДАБИЁТЛАР РЎЙХАТИ 
Норматив-хуқуқий хужжатлар:
«Шахсий ёрдамчи, деҳқон ва фермер хўжаликларида чорва молларни кўпайтиришни рағбатлантириш чора-тадбирлари тўғрисида” Ўзбекистон Республикаси Президентининг 2006 йил 23 март, ПҚ-308-сонли Қарори

